
ደቡብ - ሕርሻዊ እቶት ዘደንፍዕ መደባት ጽቡቕ ውጽኢት ተረኺቡዎ
ኣብ ዞባ ደቡብ፡ ኣብ 2024 ዝተተግበረ 

ሕርሻዊ እቶት ዘደንፍዕ ዝተፈላለየ 
መደባት ልምዓት ጽቡቕ ውጽኢት 
ከምእተረኽቦ፡ ክፍሊ ሕርሻን መሬትን 
ብ27 ጥሪ ኣብ መንደፈራ ኣብ ዘካየዶ 
ገምጋም ገሊጹ።
ዋና ዳይረክተር ናይ’ቲ ክፍሊ ኣቶ 

የማነ ኣባይ ኣብ ዘስመዖ ቃል፡ ሳላ ጻዕሪ 
ሓረስቶትን ውሁድ ተሳትፎ ኣካላት 
መንግስቲን፡ ሕርሻዊ እቶት ዕብየት 
ከምዘመዝገበ ኣነጺሩ።
ኣብ ዝቐረበ ጸብጻብ፡ ብደረጃ ዞባ ካብ 

ዝተሓርሰ ልዕሊ 167 ሽሕ ሄክታር፡ እቲ 
80 ሚእታዊት ኣእካል፣ ዝተረፈ ድማ 
ጥረታትን ናይ ቅብኢ ኣዝርእትን ዝሸፈነ 
ምንባሩ ክጥቀስ ከሎ፡ ብህጡር ክራማት 
ብዝተሰነየ ጻዕሪ፡ እቶታውነት ካብ’ቲ ናይ 
2023 ብ45 ሚእታዊት ከምዝዓበየ በሪሁ።
ኣብ ምህርቲ ኣሕምልትን ፍረታትን’ውን 

ናይ 10 ሚእታዊት ወሰኽ ከምእተራእየ 
ክሕበር እንከሎ፡ ውጽኢት ሃገራዊ ትካል 
ሕርሻዊ ምርምር ዝኾነ ምሩጽ ኣዝርእቲ 
ስርናይ፡ ስገም፡ ፋጆሊን ዓተርን ንምብዛሕ 
ንሓረስቶት ከምእተዓደለ ተጠቒሱ።
ንንጥፈታት ምዕቃብ ማይን ሓመድን 

ብዝምልከት ድማ፡ ኣብ ምፍዋስ ማይ-
ክዖታትን ምምድማድ መሬት ሕርሻን 

ዘተኰረ ሰፊሕ ስራሓት ከምእተሰላሰለ፣ 
ህንጸት ዲጋ ዓደውዓላ - ንኡስ ዞባ ማይ-
ምነ ከምእተዛዘመት፣ ኣብ ንኡስ ዞባታት 
ደቀምሓረ፡ ዓዲ-ቐይሕን መንደፈራን 

ድማ ሓደስቲ ዲጋታት ይስራሓ ከምዘለዋ 
ተሓቢሩ።
ተሳተፍቲ ብመሰረት ዝቐረበ ጸብጻብ 

ኣብ ዝነበሩ ሃጓፋትን ሕጽረታትን 

ድሕሪ ምዝታይ፡ ሕጽረት መድሃኒታት 
ኣትክልትን እንስሳታትን ከምኡ’ውን 
ምምሕያሽ ትሕተ-ቅርጺ ኣብ ከተማታት 
ዝርከብ መሕረዲ ስጋ ዕቱብ ቈላሕታ 

ንሽግራ ንሽግራ 
ናብ ረብሓ ናብ ረብሓ 
ዝለወጠት ዝለወጠት 

ጓል-ጓል-
ኣንስተይቲኣንስተይቲ

“ብዓይኒ ታሪኽ፡ ኤርትራ. . .“ብዓይኒ ታሪኽ፡ ኤርትራ. . . ሕብረተሰባት ካበይ ናበይ ሕብረተሰባት ካበይ ናበይ 
ብኸመይ?ብኸመይ?

ኣስማጥን በሪኽን - ኣብ ምዕባይ ጥዕናዊ ንቕሓት 
ውጽኢታዊ ስራሕ ተሰላሲሉ

ኣብ ንኡስ ዞባ ኣስማጥ፡ ኣብ ምብራኽ 
ጥዕናዊ ንቕሓት ዝተሰላሰለ ውጽኢታዊ 
ስራሕ፡ ኣብ ባይታ ጽቡቕ ውጽኢት 
ከምእተረኽቦ ተገሊጹ።
ሓላፊ ማእከል ጥዕና ኣስማጥ ነርስ ሃሽም 

ጅምዕ፡ ከም ውጽኢት’ቲ ብስሩዕ ዝካየድ 
ጐስጓሳት፡ ቊጽሪ ተጠቀምቲ እናተዓጻጸፈ፣ 
ከምኡ’ውን መጠን ክትትል ዝገብራን 
ኣብ ትካል ጥዕና ዝሓርሳን ኣደታት’ውን 
እናዓበየ ከምዝመጸ ኣብሪሁ። 
ኣብ 2024 ክትትል ቅድሚ ሕርሲ ናይ 

ዝገብራ ኣዴታት ቁጽሪ፡ ምስ ናይ ዝሓለፈ 
ዓመት ብምንጽጻር ብ3 ሚእታዊት 

ከምዝወሰኸ ብምሕባር፡ ምውዳድ መጸበዪ 
ነፍሰጾራት ኣብ’ዚ መዳይ’ዚ ዝምስገን ተራ 
ከምዘለዎ ኣገንዚቡ።
እዚ ከም’ዚ’ሉ እንከሎ፡ ተርእዮታት 

ሕማም ዓሶ ብውሑድ መጠን ከምዝዛየደ፣ 
እንተዀነ ብሰንኪ’ቲ ሕማም ዝተመዝገበ 
ሞት ከምዘየለ ብምርግጋጽ፡ ህዝቢ ናሙስያ 
ብግቡእ ክጥቀም፣ ከምኡ’ውን ወፈራታት 
ጽሬት ብምውዳብ ጣንጡ ዝፋረያሉ 
ቦታታት ከወግድ ተላብዩ።
ኣብ’ታ ማእከል ጥዕና ብዝተዋደደ 

ዝተማልአ ናውቲ ላባራቶሪ፡ ካብ እንስሳ 
ናብ ሰብ ዝመሓላለፍ ሕማማት ብቐረባ 

ንምልላይ መርመራታት ምጅማሩ፡ ኣብ 
ምውሓስ ጥዕና ዓቢ እጃም ይገብር 
ከምዘሎ ድማ ሓቢሩ።
ብኻልእ ወገን፡ ኣብ ንኡስ ዞባ በሪኽ፡ 

ኣዴታት ጥዕናአንን ጥዕና ዕሸላተንን 
ንምውሓስ ኣብ ትካላት ጥዕና ክሓርሳ 
ብዝካየድ ቀጻሊ ጐስጓሳት፡ ኣብ 2024 
ኣብ ትካላት ጥዕና ናይ ዝሓረሳ 
ቊጽሪ ምስ ናይ 2023 ክነጻጸር ከሎ 
ብ5 ሚእታዊት ከምዝዓበየ፡ ሓላፊ 
ኣገልግሎት ጥዕና ናይ’ቲ ንኡስ ዞባ ኣቶ 
ኣማን ሓድሽ ሓቢሩ።
ኣብ’ቲ ዓመት፡ 1,180 ነፍሰ-ጾራት 

ብውሑዱ ሓንሳብ ናብ ትካላት ጥዕና 
ብምኻድ ኩነታተን ከምእተኸታተላ፣ 557 
ኣዴታት ኣገልግሎት ሕርሲ ከምዝረኸባ፣ 
ሸፈነ ክታበት ትሕቲ ሓደ ዓመት 
ድማ 92 ሚእታዊት ከምዝበጽሐ’ውን 
ኣብሪሁ።
ብደረጃ ንኡስ ዞባ፡ ሓንቲ ማእከል ጥዕና 

ኣብ ጻዕዳ-ክርስትያን፡ ሰለስተ መደበራት 
ጥዕና ድማ ኣብ ጸዓዘጋ፡ ዓዲ ሽማግለን 
ሃዘጋን ከምዘለዋ ብምጥቃስ፡ ኣብ’ዘን 
ትካላት ተመላሊሶም ናይ ዝተሓከሙ 
ቊጽሪ’ውን ብ18 ሚእታዊት ከምዝዓበየ፣ 

እዚ ከኣ መርኣያ እናሰረጸ ዝመጸ ንቕሓት 
ከምዝዀነ ገሊጹ። 
ንከባብያዊ ጽሬት ብዝምልከት፡ 21 

ዓድታት ቀልቀል ኣብ ደገ ካብ ምውጻእ 
ነጻ ከም ዝኣወጃ፣ እዚ ድማ 86 ሚእታዊት 

ከምዝዀነ ብተወሳኺ ኣፍሊጡ።
ኣመሓዳሪ ንኡስ ዞባ በሪኽ ኣቶ ተስፉ 

ፍስሓጽዮን ብወገኑ፡ ኣብ’ቲ ንኡስ ዞባ ዘሎ 
ኣገልግሎት ጥዕና ብተዛማዲ ዝሓሸ ዝርግሐ 
ከምዘለዎ ብምሕባር፡ እዚ ምሉእ ንክኸውን - 
ህዝቢ ተሳትፎኡ ከዕዝዝ ተላብዩ።

ሃገራዊ ውድድር ‘ኵዕሶ እግሪ ሃገራዊ ውድድር ‘ኵዕሶ እግሪ 
. . .. . .

ናቕፋ - ንስንኩላን ዓይነታዊ ደገፍ ተገይሩ
ጨንፈር ማሕበር ኣእምሮኣውን 

ምዕባለኣውን ስንኩላን ዞባ ሰሜናዊ ቀይሕ 
ባሕሪ፡ ኣብ ንኡስ ዞባ ናቕፋ ንዝርከቡ 35 
ኣባላቱ ዓይነታዊ ደገፍ ገይሩ።
ሓላፊ ናይ’ቲ ጨንፈር ኣቶ ሱለይማን 

መሓመድዓሊ ኣብ ዝሃቦ ሓበሬታ፡ እቲ 
ዝተገብረ ደገፍ ኣብ ዕለታዊ ሂወት ኣባላት 
ዝሕግዝ ከምዝዀነ ገሊጹ።
ኣእምሮኣውን ምዕባለኣውን ስንክልና 

ዘለዎም ዜጋታት፡ ነፍሶም ከማዕብሉን 
ኣብ ውሽጢ ሕብረተሰብ ተዋሳእቲ 
ክዀኑን ዝካየድ ጻዕሪ፡ ንማሕበርን 
ስድራቤትን ጥራይ ዝግደፍ ከምዘይኰነ 
ብምጥቃስ ድማ፡ ኩሉ ኣካል ሕብረተሰብን 
መሻርኽትን እጃሙ ከበርክት ተላብዩ።
ደገፍ ዝተገብረሎም ወገናት፡ ምስጋና 

ድሕሪ ምቕራብ፡ ኣእምሮኣውን 
ምዕባለኣውን ስንክልና ንዘለዎም ደቆም 
ናይ ትምህርቲ ዕድል ክረሓወሎም 
ጸዊዖም።

ብኻልእ ወገን፣ ኣብ ንኡስ ዞባ ናቕፋ - 
ምምሕዳር ከባቢ ኣግራዕ-ለዓል፡ መሰረታዊ 
ጠለባት ነበርቲ ክተማልእ ዝተዋደደት 
ንቚጣ ጥዕና፡ ኣገልግሎት ክትህብ ጀሚራ።
ኣብ’ቲ ኣመሓዳሪ ንኡስ ዞባ ናቕፋን 

ዓበይቲ ዓድን ዝተረኽቡሉ ስነ-ስርዓት፡ 
ሓላፊ ኣገልግሎት ጥዕና ኣብ ምምሕዳራት 
ከባቢ ኣግራዕ ተሓትን ለዓልን - ነርስ ያሲን 
ዓሊ፡ እታ ንቚጣ ዘድሊ መሳለጥያታትን 
ሞያውያንን ተማሊኡላ ከምዘሎ ሓቢሩ።
ንቚጣ ጥዕና ኣግራዕ-ለዓል፡ ኣገልግሎት 

ተመላለስቲ ሕሙማት፡ ክታበት ቈልዑ፡ 
ክትትል ቅድሚን ድሕሪን ሕርሲ፡ 
ከምኡ’ውን ኣስተምህሮን ካልእን ትህብ።

ኣቶ ሱለይማን ኣብ መወዳእታ፡ ዝጸንሐ 
ግጉይ ኣመለኻኽታ ንምቕያርን ኣባላት 
ግቡእ ኣተኣላልያን ክንክንን ንኽግበረሎምን 
ምእንቲ፡ ዝወሃብ ኣስተምህሮታት ጽቡቕ 
ውጽኢት ይርከቦ ስለዘሎ፡ ብዝለዓለ 
ከምዝቕጽል ኣረጋጊጹ።

ክወሃቦ ተላብዮም።
ኣመሓዳሪ ዞባ ደቡብ ኣቶ ሃብተኣብ 

ተስፋጽዮን ኣብ ዘስመዖ ቃል፡ ኣብ ነፍሲ-
ወከፍ ንኡስ ዞባ ተዋፊሮም ዝርከቡ 
ክኢላታት ሕርሻ፡ ኣፍራይነቶም ከም 
ዝዓቢ ንምግባር፣ ከምኡ’ውን ትግባረ 
ኣድማዕን ውጽኢታውን መደባት 
ምዕቃብ ማይን ሓመድን ኣብ ኩለን 
ንኡሳን ዞባታት ንምርግጋጽ፡ ብውህደት 
ክስራሕ ኣተሓሳሲቡ።

 30 ደቓይቕ ንመዓልቲ 30 ደቓይቕ ንመዓልቲ

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ
 ብርሃነ ምሕረትኣብ

ምክትል ኣሰናዳኢ
ዓብደልቃድር ኣሕመድ

ቍ.ስ 116266 / 201820 (256)

ቦርድ ምስንዳእ
ዮሴፍ ሃይለማርያም

ምሉእብርሃን ሃብተገብርኤል

ተስፋኣለም የማነ

ቍ.ስ 201820 (250) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.163471-07588045

ምልክታ 
ቍ.ስ. 125013 - ቍ.ሳ.ጶ. 1284

ለይ-ኣውት
ፍርቱና ኤፍሬም        ትንሱእ ፍስሃየ 

 ሓበን ገብረኣምላኽ        ሰሎሜ ኣፈወርቂ

ሳምራዊት ሃብተ

ሰዓት            መደብ
12፡00 ሃገራዊ መዝሙር
12፡02 መቓልሕ መንእሰያት
12፡30 ዜና (ትግርኛ)
12፡50 ዜና ስፖርት
12፡55 መደብ ቡያ
13፡30 ዜና (ዓረብ)
13፡45 ስርዓተ-ሲመት                                           
 ፓትርያርክ
14፡25 ተክ-ኢንሳይት
15፡05 ፖኖራማ
15፡35 ዶክመንታሪ
16፡00 ናትራን 1ይ ክፋል 
17፡00 ዜና (ትግርኛ)                                                                       
17፡15 ሌላ 
17፡30 ዜና (ዓረብ)                                                                            
17፡40 ናትራን 2ይ ክፋል
19፡10 ፊዮሪና             
20፡00 ዜና (ትግረ)
20፡15 ተኸታታሊት ፊልም                         
 ዕርፊ
21፡00 ዜና (ትግርኛ)
21፡25 ፊልም ፈንቅል 
22፡00 ዜና (ዓረብ)
22፡15 ኢድኣት
22፡30 ዜና (እንግሊዝ)
22፡40 እትመት ሲት-ኮም

ሎሚ ኣብ ERI-TV“ኣድህቦ ዝጎደሎም ትሮፒካዊ
 ሕማማት ንምጥፋእ፡ ብሓባር ንስራሕ”

“ኣድህቦ ዝጎደሎም ትሮፒካዊ ሕማማት” (Neglected Tropical Disease) ካብ 
ነዊሕ ኣትሒዞም ዝጸንሑን ምስ ስእነት (ድኽነት) ዝተኣሳሰሩን ሕማማት ኮይኖም፡ 
ኣብቲ ትሮፒካውን ሓውሲ-ትሮፒካውን ኣከባቢታት ዓለምና ብሰፊሑ ይርከቡ። ኣብ 
ጥዕና፡ ማሕበራዊ ኵነትን ቍጠባን ኣብ ልዕሊ ሓደ ቢልዮን ኣህዛብ፡ ብቐንዱ ድማ ኣብ 
ልዕሊ‘ቶም ኣብ ግጭትን ወጥርን ዘለዎ ከባቢታት ዝነብሩ ክፍልታት ሕብረተሰብ፡ ኣዕናዊ 
ተራ ዝጻወቱ ዘለዉ ዓይነት ሕማማት እዮም ።

  ገለ ካብቶም “ኣድህቦ ዝጎደሎም ትሮፒካዊ ሕማማት’ ዝበሃሉ፡ ሕማም ደዌ፡ 
ቢልሃርዚያ፡ ሕማም ዕቡድ ከልቢ፡ መንከስቲ ተመን፡ ኵልመት፡ ጽካዊ ፊላርያሲስ፡ 
ለሺማንያሲስ (ካላዛር)፡ ዓበቕ፡ ብሩሴሎሲስ፡ ረስኒ ደንጊ (ዌልካም)፡ ብቐልቀል ዝተበከለ 
ሓመድ ዝመሓላለፉ ጽግዕተኛ ባልዓት (ጎንደራን፡ ዓንቃሪባይን ትሪኩረስን) ካልኦትን 
ይርከብዎም።

    “ኣድህቦ ዝጎደሎም ትሮፒካዊ ሕማማት’ ኣብ ሕብረተሰብ ዘስዕብዎ ሃስያ ኣብ 
ኣካላውን ኣእምራውን ተነጽሎ ብቐሊሉ ዝርአ ኣይኮነን። 

 እዞም ሕማማት፡ ኣብ ገለ ሃገራት ዳርጋ ምሉእ ብምሉእ ኣብ ምቁጽጻርን ኣብ 
ምጥፋኡን ዝበጽሓ ከም ዘለዋ ጸብጻባት ውድብ ጥዕና ዓለም ይምስክሩ።

ኣብ ሃገርና እንተመጺእና ድማ፡ ሚኒስትሪ ጥዕና ነዞም “ኣድህቦ ዝጎደሎም ትሮፒካዊ 
ሕማማት’ ኣቓልቦ ብምሃብ ኣብ 2012 ኣብ ትሕቲ ክፍሊ ተመሓላለፍቲ ሕማማት 
ዝምሓደር ሓደ ኣሃዱ ብምቛም፡ ክሳብ 14 ዝበጽሑ ኣብ ዝርዝር “ኣድህቦ ዝጎደሎም 
ትሮፒካዊ ሕማማት ዝካተቱ ድሕሪ ምልላይ፡ ኣብ ምክልኻሎምን ምፍዋሶምን፡ ምጥፋኦምን 
በብመድረኹ ዝትግበሩ መደባት ብምሕንጻጽ ስጉምትታት ይወስድ ኣሎ። ውጽኢት 
ናይዚ ድማ፡ ብሰንኮም ዝስዕብ ዝነበረ ሕማማትን ሞትን እናነከየ ይኸይድ ኣሎ። 

ካብዚ ተረኺቡ ዘሎ ውጽኢት ብምብጋስ ድማ፡ ነቲ ብደረጃ ዓለም ኣብ 2030 
ክብጻሕ ተሓንጺጹ ካብ ዘሎ ዘላቒ ሸቶታት ምዕባለ፡  እዞም ሕማማት ካብ ገጽ ዓለምና 
ንምጥፋእ’ዩ። ኤርትራ ድማ ነዚ ዓለማዊ ሸቶ ንምውቃዕ፡ እዞም ሕማማት ምሉእ ብምሉእ 
ካብ ሃገርና ንምጥፋእ፡ ዝትግበሩ መደባት ሓንጺጻ ትቕጽል ኣላ። እዚ ንኽዕወት ግን ኩሉ 
ዝምልከቶ ሚኒስትሪታት ማሕበራት፡ መሻርኽቲ፡ ኣውራ ኣውራ ድማ መላእ ሕብረተሰብ 
ብኮም ደረጃ፡ ከምቲ ኣብ ካልእ ዘድምዖ ዘሎ ኣብዚ’ውን ብኣድማዕነት ክዋሳእ፡ ሚኒስትሪ 
ጥዕና ብኣጋጣሚ ጥሪ 30 ብደረጃ ዓለም ዝዝከር፡ ናይዞም “ኣድህቦ ዝጎደሎም ትሮፒካዊ 
ሕማማት ለበዋኡ የመሓላለፍ።

           
“ኣድህቦ ዝጎደሎም ትሮፒካዊ ሕማማት ንምጥፋእ፡ ብሓባር ንስራሕ”
                                       ሚኒስትሪ ጥዕና             ሚኒስትሪ ጥዕና                                                                                            
                                        30 ጥሪ 202530 ጥሪ 2025

ንሽግራ ናብ ረብሓ ዝለወጠት ጓል-ኣንስተይቲ

ፍኖትፍኖትፍኖትፍኖት
ዳህላክ ነጋሲዳህላክ ነጋሲ

ዊኒ ሃርሎው ኣብ 1994፡ ኣብ ቶረንቶ 
ካናዳ ተወሊዳ። ወለዲ ዊኒ፡ ሊሳ ብራውንን 
ዊንድሶር ያንግን ዝተባህሉ ጀማይካውያን 
እዮም። እዛ ሓንቲ ካብ ጸለውቲ ሞደላት 
ዓለም ዝዀነት ጓል-ኣንስተይቲ፡ ኣብ ግዜ 
ህጻንነታ ብጒድለት ባህርያዊ ሕብሪ 
ቈርበት ዝኽሰት ሕማም ቪታሊጎ (ጻዕዳ 
ሕማም) ከም ዝተጠቕዐት ንወለዳ 
ተሓበረ። ሽዑ ጓል ኣርባዕተ ዓመት ህጻን 
እያ ነይራ። ቪቲሊጎ ኣብ ቈርበት ሰብነት 
ዘይንቡር ጻዕዳ ሕብሪ ዘማዕብል ሕማም 
እዩ። ብሰንኪ’ቲ ዘጋጠማ ጥዕናዊ ጸገም 
ድማ፡ ግዜ ቍልዕነታ ኣብ ክንዲ ብሓጐስ 
ብተነጽሎ ዝተመልአ ነበረ።

እቲ ዘጋጠማ ጥዕናዊ ጸገም፡ ኣብ 
ልዕለኣ ኣእምሮኣውን ኣካላውን ጽልዋ 
ኣሕደረ። እቶም ኣብ ከባቢኣ ዝነበሩ ሰባት 
ንጥዕናዊ ኵነታታ ከም ንቡር ወሲዶም 
ኣብ ክንዲ ምትብባዕን ምድጋፍን፡ 
ወግሐ-ጸብሐ ብዛዕባኡ እናኣባጨዉ 
ክተዃትኹዋን ከናሽዉዋን ደኣ ይረኣዩ 
ነበሩ። ብድሕሪ’ዚ፡ ዕድመኣ ኣኺሉ 
ናብ ቤት-ትምህርቲ ክትመላለስ ምስ 
ጀመረት’ውን፡ መማህርታ ኣብ ዘዝረኸብዋ 
ቦታ እናጸረፉን እናዘለፉን ክድህሉዋ 
ብምጅማሮም፡ ክሳብ ነብሳ እትጸልእ 
ኰነት። ብተደጋጋሚ ብመማህርታ ካብ 

ዝገጥማ ዝነበረ ተነጽሎን ዘለፋን ክትገላገል 
ብዝብል ሓሳብ፡ ኣብ ውሽጢ ሓጺር 
ግዝያት ዝተፈላለያ ኣብያተ-ትምህርቲ 
ክትቅይር ትግደድ ነይራ። ሓደ እዋን ነቲ 
ኣብ ልዕለኣ ዝወርድ ዝነበረ ተጻብኦታት 
ክትጻወር ዓቕሚ ስለዝሰኣነት፡ ናይ ካልኣይ 
ደረጃ ትምህርታ ኣቋሪጻ፡ ካብ ሰባት 
ተገሊላን ኣብ ገዛኣ ተዓጽያን ግዜ ተሕልፎ 
ነይራ። ከም ሳዕቤኑ፡ ብጭንቀት ተዋሒጣ 
ተስፋ ክትቈርጽ ጀመረት’ሞ፡ ርእሰ-ቅትለት 
ንምፍጻም እውን ተደናዲና ከም ዝነበረት 
ትገልጽ። ኣብ ገዛእ-ርእሳ ክትፍጽሞ 
ዝሓሰበት ውሳነ ኣዝዩ ስለዘተሓሳሰባ፡ ነቲ 
ብመሳቱኣ ዝወርዳ ዝነበረ ተጻብኦ ድው 
ንምባል፡ ሓያል ርእሰ-ምትእምማን ዓጢቓ 
ንብድሆታት ክትገጥሞም ተበገሰት። 

ዊኒ ምስ ገዛእ-ርእሳ ብናጻ ድሕሪ 
ዘካየደቶ ዝርርብ፡ ንውሽጣዊ ጸጋታት 
ክትጥምት ከኣለት። ኣብ ርእስ’ዚ፡ ጽቡቕ 
ቅርጺ ሰብነትን መሸከል ገጽን ከም 
እትውንን ስለ ዘስተብሃለት፡ ብሕብሪ 
ቆርበት ኣካላታ ከይተዓንቀፈት፡ ንባህርያዊ 
ጽባቐኣ ናብ ረብሓኣ ክትልውጥ ወሰነት። 
ዊኒ ሃርሎው ከም ካልኦት መሳቱኣ ኣብ 
ማሕበራዊ መራኸቢታት ኢንስታግራምን 

ካልእን እትነጥፍ ስለዝነበረት፡ 
ኣብ ዝተፈላለየ እዋን ብርክት 
ዝበለ ስእልታት ትልጥፍ ነበረት። 
ኣብ’ቲ እዋን ቲራ ባንክስ 
ዝተባህለት ውልቀ-ሰብ፡ ነቲ ኣብ 
ማሕበራዊ መራኸቢታት ትፍንዎ 
ዝነበረት ኣሳእል ብምዕዛብ፡ ኣብ 
ሓደ ዓብይ ውድድር ቁንጅና 
(ጽባቐ) ክትሳተፍ ዕድመ 
ኣቕረበትላ። ዊኒ ኣብ ከባቢኣ 
ጥራይ ከይተሓጽረት ጽልዋ 
ንኸተዕቢ ብዝብል ሓሳብ፡ ነቲ 
ዕድል ክትጥቀመሉ ከም ዘለዋ 
ወሰነት። በዚ እምበኣር፡ ናብ’ቲ 
መድረኽ ውድድር ቁንጅና 
ንኽትሳተፍ ጉዕዞኣ ሓደ ብምባል 
ፈለመት። ኣብ’ቲ ሽዑ እዋን 
ዝወሰደቶ ውሳነ፡ ከም መርኣያ 

ትብዓትን ርእሰ-ተኣማንነትን’ዩ ዝቑጸር። 
ብኣንጻር እቶም ኣብ ከባቢኣ ዘለዉ ሰባት 
ዝብልዋ፡ ውሽጣዊ ሓይላ ልዕሊ ዝዀነ 
እዋን ከም ዝበረኸ ዝምስክር ፍጻመ ድማ 
ነይሩ። ዊኒ ዝተለመቶ ሕልሚ ናብ ተግባር 
ንምብጻሕ፡ ኣብ 2014 ጓል ዕስራ ዓመት 
ኣብ ዝነበረትሉ እዋን፡ ኣብ ‘ኣመሪካ ቶፕ 
ሞደል’ ዝተሰመየ ውድድር ተሳተፈት። 
ኣብቲ ውድደር ተፈላጥነት ንኸተጥሪ 
ነዊሕ ግዜ ኣይወሰደላን። በዚ ምኽንያት፡ 
እቲ ፍጻመ ኣብ መጻኢ ህይወታ ዓቢ 
ነጥበ መቐይሮ’ዩ ነይሩ። ዋላ’ኳ ኣብ’ቲ 
ውድድር ነዊሕ እንተዘይቀጸለት ነቲ 
ኣጋጣሚ ግን፡ ኣብ ዝቐጸለ ህይወታ ልዑል 
ኣበርክቶ ነይርዎ።

እታ ምሩጽ ተኽለ ሰብነትን መልክዕን 
እትውንን ሞደሊስት፡ እቲ ትማሊ ካብ 
ሰባት ከም እትርሕቕን ገዛእ-ርእሳ ከም 
እትጸልእን ዝገበረ ሕብሪ ቆርበት ኣካላታ፡ 
ከም ፍሉይ ትዕድልቲ ክትጥምቶ ክኢላ 
እያ። ብዛዕባ ሕብሪ ቈርበታ ከይተሸቝረረት 
ክትንቀሳቐስ ሳላ ዝጀመረት፡ ብህዝቢ 
ልዑል ተቐባልነት ምስ ዘለዎም መጽሄታት 
ክትሰርሕን ስእልታታ ኣብ ቀዳማይ 
ገበር ክልጠፍን ካብ ዝጅምር ዓመታት 
ኣቚጺሩ ኣሎ። ብተወሳኺ፡ ምስ ውሩይ 
ዝና ዘለዎም ሰባትን ትካላትን ክትነጥፍ 
ዕድል ብምርካባ፡ ኣብዚ እዋን ሓንቲ 
ካብ ጸለውቲ ሰባት ክትከውን በቒዓ እያ። 
ኣብ ርእሲ’ዚ፡ ብዘይካ ምስ ቅዲ ክዳውንቲ 
ዘላልያ መጽሄታት ምስ ዓበይቲ ትካላት 
መወዓውዒ’ውን ብምስራሕ፡ ዓቢ ዝና 
ከተትርፍ ዝኸኣለት ኣብነታዊት መንእሰይ 
እያ። ኣብ ኢንዱስትሪ ፋሽን እውን ስማ 

ኣብ ቅድሚት ይጥቀስ 
ኣሎ። ዊኒ ብዛዕባ ሕብሪ 
ቆርበታ ዝነበራ ሓሳብ 
ብምቕያር፡ ንኻልኦት 
ክትልውጥ ትጽዕር 
ኣላ። ብዘይስክፍታ ኣብ 
ቅድሚ ህዝቢ ወጺኣ፡ 
ብዘለዋ ባህርያዊ ሕብሪ 
ቆርበት ክትዛረብ 
ካብ እትጅምር ነዊሕ 
እዋን ኰይኑ ኣሎ። 
ኣብ ማሕበራዊ 
መራኸቢታት ዩ-ትዩብ 
ብምቕራብ’ውን፡ 
ብዛዕባ ውልቃዊ 
ተመኵሮኣን ምስ’ቲ 
ሕማም ተተሓሒዞም 
ንዝቐርቡላ ሕቶታትን፡ 
ሓሳባታ ብናጻ 
ትገልጽ። ከምኡ’ውን፡ 
ንኻልኦት በቲ ሕማም 
ዝተጠቕዑ ሰባት፡ 
ኣብ ምንቃሕን ንቡር 
ህይወት ንኽመርሑ ኣብ ምትብባዕን 
ትርከብ። 

ጽልዋ ዊኒ እናሰፈሐ ብምምጽኡ፡ 
ኣብ ዝተፈላለየ ብ’ቪድዮ ክሊፕ’ን ካልእ 
ስነ-ጥበባዊ ዕዮታትን ትሳተፍ እያ። እዛ 
ንብዙሓት ዝተፈላለየ ጸገማት ዘለዎም 
ሰባት፡ ንሽግራቶም ተቢዖም ክፈትሑ 
እተተባብዕ ሞደሊስት፡ ምስ ብርክት ዝበሉ 
ውሩያት ስነ-ጥበባውያን ከም ዝነጠፈት 
ይንገር። ከም ዝፍለጥ፡ ለውጢ ካብ 
ውሽጣዊ ድሌትን ተበግሶን ይፍልፍል። 
እቶም ዘጋጥሙና ብድሆታት ክስገሩ 

ዘይክእሉ ክንዲ እምባ መሲሎም ክረኣዩ 
ይኽእሉ እዮም። እንተዀነ፡ ነቲ ጎቦ 
“ክሓዅሮ’የ ወይ ከፍርሶ’የ” ዝብል ሓሳብ 
ኣብ ውሽጥና እንተነጊሱ፡ ትልምና ብልክዕ 
ከነተግብሮ ንኽእል ኢና። ስለዚ፡ ውልቃዊ 
ህይወት እዛ ሞደሊስት ብምዕዛብ፡ ሕልምና 
ካብ ምትግባር ዝዕንቅፈና ሓይሊ ከም ዘየለ 
ክንግንዘብ ንኽእል። ንሳ “ኣብ ዓለም ጻዕዳን 
ጸሊምን ሕብሪ ቆርበት ኣሎ። ኣነ ግን 
ክልቲኡ ዝውንን ብምዃነይ ከም ዕድለኛ 
እየ ንነብሰይ ዝቘጽራ” ብምባል ንሽግራ 
ተቐቢላ ናብ ረብሓ ብምልዋጥ መጻኢኣ 
ኣብ ምዅላዕ ትርከብ።

“ብዓይኒ ታሪኽ፡ ኤርትራ፡ ሕምብርቲ ናይ ሓደ ዘደንቕን ዝተራቐቐን ስልጣነ ምንባራ፡ 
ክትርዳእ ትኽእል!” ጋዜጠኛ ቢቢሲ ዘይነብ በዳዊ ዓንዶም ግርማይ (ወዲ-ደረስ)ዓንዶም ግርማይ (ወዲ-ደረስ)

ዘይነብ፡ ኣብ ጥንታዊ መቓብር ቆሓይቶዘይነብ፡ ኣብ ጥንታዊ መቓብር ቆሓይቶ

ዘይነብ፡ ኣብ ኣግነት ብሄረ ራሻይዳ

ቆሓይቶ፡ ናይ በዓቲ ኣሳእል

ጋዜጠኛን ደራሲትን ዘይነብ በዳዊ

ዘይነብ በዳዊ፡ ጒዳያት ኣፍሪቃ ኣብ ዓለማዊ 
መድረኽ እኹል ኣቓልቦ ንክረኽቡ ዕምቝ 
ዝበሉ ሰነዳዊ ፊልምታት ኣብ ምድላው 
ዝነጠፈት ዓባይን ምኵርትን ጋዜጠኛ ቢቢሲ 
እያ። ብኣበርክቶኣ ዝተፈላለየ ሽልማት 
ዝተዓደለት ጋዜጠኛ ዘይነብ፡ ሱዳናዊ 

መበቆል ዘለዋ እንግሊዛዊት እያ። ኣብ 
ማዕከን ዜና ቢቢሲ፡ “ሃርድ ቶክን ግሎባል 
ኮሽንስን” ዝብላ መደባት ብምድላው ዝያዳ 
ትፍለጥ። ናይ ጋዜጠኛነት ሞያኣ ኣብ 
መደበራት ቴለቪዥን ዮርክሻየር (Yorks-
shire Television)ን ቢቢሲ ማንቸስተር 
(BBC Manchester)ን ዝጀመረት ዘይነብ፡ 
ቅድሚኡ ምስ ‘ጆን ስኖው’ ዝተባህለ ብጻያ፡ 
ቻነል 4 ኒውስ ተቕርብ ነይራ። ኣብ’ዚ 
እዋን’ዚ ድማ፡ ኣብ ዩኒቨርሲቲ ለንደን፡ 
ፕረዚደንት SOAS ኰይና ትሰርሕ ኣላ። 
ጋዜጠኛ ዘይነብ፡ ኣብ ኦክስፎርድ ዝርከብ 
St. Hilda College፡ ዓውድታት ፍልስፍና፡ 
ፖለቲካን ስነ-ቊጠባን ኣጽኒዓ። ካብ School 
of Oriental and African Studies ድማ፡ 
ብዓውዲ ታሪኽ ናይ ካልኣይ ዲግሪ መዓርግ 
ረኺባ። ዘይነብ፡ ኣብ ሞያኣ (ጋዜጠኛነት) 
ብዘበርከተቶ ከም Officer of the Or-
der of the British Empire (ORE) 
ዝኣመሰሉ ብርክት ዝበሉ ብሉጻት ሽልማት 
ክትዓትር በቒዓ እያ። ኣብ ዝሓለፈ ቀረባ 
እዋን ኣብ ጥንታዊ ታሪኽ ኤርትራ ዓሚቚ 
መጽናዕቲ ንምክያድ፡ ናብ ኤርትራ ዑደት 
ኣካይዳ ነይራ። ጽማቚ ትሕዝቶ ናይ’ቲ፡ 
ንዕላማን ዕማምን ዑደታ ዝምልከት፡ ምስ 
ጋዜጣ ኤሪትረያን ፕሮፋይል ናይ ዘካየደቶ 
ቃለ-መሕትት ትርጕም እነሆ፦
 * ኣብ’ዚ ቀረባ እዋን ብዛዕባ ታሪኽ  * ኣብ’ዚ ቀረባ እዋን ብዛዕባ ታሪኽ 

ኣፍሪቃ እትገልጽ ዝጸሓፍክያ መጽሓፍ፡ ኣፍሪቃ እትገልጽ ዝጸሓፍክያ መጽሓፍ፡ 
ንእዋናዊ ጒዳያት ኣፍሪቃ ንኽትርደኦ ንእዋናዊ ጒዳያት ኣፍሪቃ ንኽትርደኦ 
ዘኽእል ጠቓሚ ሓሳባት ዘለዋ ክትከውን ዘኽእል ጠቓሚ ሓሳባት ዘለዋ ክትከውን 
ትኽእል’ያ። ስለዚ፡ኣብዛ መጽሓፍ ዳህሲስክዮ ትኽእል’ያ። ስለዚ፡ኣብዛ መጽሓፍ ዳህሲስክዮ 
ዘለኺ ታሪኻዊ ዛንታታት፡ ምስ’ዚ ሕጂ ኣብ ዘለኺ ታሪኻዊ ዛንታታት፡ ምስ’ዚ ሕጂ ኣብ 
ኤርትራ ዘሎ ህሉው ኵነታት ብፍላይ ከኣ፡ ኤርትራ ዘሎ ህሉው ኵነታት ብፍላይ ከኣ፡ 
ብመንጽር ምስ ኣህጉራዊ ማሕበረ-ሰብ ብመንጽር ምስ ኣህጉራዊ ማሕበረ-ሰብ 
ዓለም ዘሎ ርክብ ብኸመይ ይዛመድ?ዓለም ዘሎ ርክብ ብኸመይ ይዛመድ?
 ኵሉ ግዜ፡ ህሉው ምእንቲ ክትርዳእ፡ 

ሕሉፍ ክትርድኦ ኣለካ በሃሊት’የ። 
ምኽንያቱ ብዙሕ ሰብ፡ ታሪኽ ንሕሉፍ 
ዝገልጽ’ምበር ንህሉው ዝሕብርን ንናይ 
መጻኢ ንምቕራጽ ዝሕግዝን ዘይመስሎ 
ስለዘሎ። ስለዚ ድማ እየ ንታሪኽ ኣፍሪቃ 
ብኣረኣእያ ኣፍሪቃውያን ከዘንትዎ 
ዝጀመርኩ። ከመይሲ ንዓይ ዘገድሰኒ 
ካልእ ነገር እዚ እዩ - ዋንነት ናይ’ቲ ዛንታ 
ናይ ህዝቢ ክኸውን ኣለዎ። በዚ ድማ’የ 
ንታሪኽ ኣፍሪቃ ብዓይኒ ኣፍሪቃ ከዛምዶ 
ክፍትን ተልእኾይ ዝጀመርኩ። ስለዚ፡ 
ኣብ ኤርትራ እንተሃሊኻ፡ ንኤርትራውያን 
ጸሓፍቲ ታሪኽ፡ ንተመራመርቲ ስነ-ጥንቲ፡ 
ንተመራመርቲ ስነ-ቅርሲ ሂወት፡ ከምኡ’ውን 
ንዳይረክተራት ቤተ-መዘክር፡ ወነንቲ 

ታሪኾም ክዀኑ ስለ ዝግብኦም፡ ንዕኦም 
ክትሰምዕ (ክትሰምዖም) ኣለካ። ናብ ርሑቕ 
ዓመታት እንተ ተመሊስካ፡ ታሪኽ ሃገራት 
ኣይነበረን። ብርግጽ ድማ መብዛሕትአን 
ሃገራት ኣፍሪቃ ከም ሃገራት ዝተፈለጣሉ፡ 
ኣብ ዋዕላ በርሊን 1885 እዩ። ቅድሚኡ 
እዚ ናይ ሕጂ ዘሎ ዝተነጸረ ዶባት 
ዝነበረን ሃገራት ኣፍሪቃ ኣይነበራን። ስለዚ፡ 
ብፍላይ እታ ብ1991 ናጽነታ ዝረኸበት 
ኤርትራ ብዝምልከት፡ ብዛዕባ ታሪኻ፡ ናይ 
ገዛእ ርእሳ ትረኻ ናይ ምቕራጽ ጉዕዞ 
ክትጅምር እያ ኢለ እሓስብ። ብርእስኻ 
ክትምራሕ ከለኻ ዝወዳደረካ ነገር ብዙሕ 
ኣሎ። ገለ ካብኡ፡ ሃገር ክትሃንጽ ኣለካ። 
ህዝብኻ፡ ዝጠልቦ ኣገልግሎት ክትህብ ወይ 
ከተማልእ ኣለካ። ብፍላይ ድሕሪ ነዊሕ 
ኲናት፡ ባህልን ታሪኽን መብዛሕትኡ ግዜ 
ናብ ታሕቲ ክወርድ ይኽእል እዩ። ሕጂ 
ግን ኤርትራ ናጻ ካብ እትኸውን 35 
ዓመት ኣቢሉ ኰይኑ ኣሎ። ስለዚ፡ ህዝቢ 
ኤርትራ ነቲ ዘደንቕን ዘኹርዕን ታሪኹ 
ዓቂብዎ ክርእዮ ደስ እብለኒ። 
• ንሽልማት ጋዜጠኛነት ዝተዓወተት  ንሽልማት ጋዜጠኛነት ዝተዓወተት 

ከም ምዃንኪ መጠን፡ ዘለኪ ክእለትን ኣብ ከም ምዃንኪ መጠን፡ ዘለኪ ክእለትን ኣብ 
ታሪኽ ኣፍሪቃ ዘለኪ ኣተኵሮን ኣብ ግምት ታሪኽ ኣፍሪቃ ዘለኪ ኣተኵሮን ኣብ ግምት 
ብምእታው፡ ኣብ ኣህጉራዊ መራኸቢ ብምእታው፡ ኣብ ኣህጉራዊ መራኸቢ 
ብዙሃን ብዛዕባ ኤርትራ ዝገልጽ ትረኻ ብዙሃን ብዛዕባ ኤርትራ ዝገልጽ ትረኻ 
(narrative) ብኸመይ ትርእይዮ? ኣብ’ዚ (narrative) ብኸመይ ትርእይዮ? ኣብ’ዚ 
እቲ ቀንዲ ኣድልዎኸ እንታይ’ዩ ትብሊ? እቲ ቀንዲ ኣድልዎኸ እንታይ’ዩ ትብሊ? 
   ኣብ’ዚ ቀንዲ ዝብሎ ነገር፡ መብዛሕትኦም 

ሰባት ብዛዕባ ኤርትራ ዋላ ሓንቲ 
ዝፈልጡ ዘይምዃኖም እዩ። ምኽንያቱ 
ኤርትራ ብዙሓት ሰባት ዝበጽሑዋ ሃገር 
ስለዘይኰነት። ብወገነይ፡ ነዛ ሃገር ዘለዋ 
ሕቡእ ጸጋ እትገልጽ ሰነዳዊት ፊልም ከዳሉ 
ባህጊ ኣለኒ። ስለ’ዚ ድማ፡ ኣተኵሮይ ኣብቲ 
ኣዝዩ ዘደንቕ ስነ-ጥንታዊ ቦታታት፡ ታሪኽ 
ባሕሪ ምስታ ዓባይ ጥንታዊት ወደባዊት 
ከተማ ኣዱሊስን ከምኡ ዝኣመሰሉ ነገራትን 
ገይረ ኣለኹ። ከምኡ’ውን፡ ብዙሓት ሰባት 
ታሪኽ ኤርትራ ክሳብ ክንደይ ሃብታምን 
ዓሚቝን ምዃኑ ምስ ፈለጡ፡ ናይ ብሓቂ 
ኣዒንቶም ዝኸፍት ክኸውን እዩ። እዚ 
ኸኣ፡ ኣብ መንጎ ኤርትራን ኤርትራውያንን 
ዝተረፈ ክፋል ዓለምን፡ ዝያዳ ምትሕብባርን 
ዝዓበየ ጽምዶን ክፈጥር ተስፋ እገብር።
• ኣብ እዋን ዑደትኪ፡ ምስ ሰበ-ስልጣን 

መንግስትን ኣብ ኤርትራ ዝመደበሮም 
ሰበ-ስልጣን ሕቡራት ሃገራትን ክትራኸቢ 
ዕድል ረኺብኪ። ምስኦም ተራኺብኪ ካብ 
ዘካየድክዮ ምይይጥ ወይ ዘተ፡ ዝወሰድክዮ 
ቀንዲ መረዳእታ እንታይ’ዩ ነይሩ? ምስ’ቲ 
ብዛዕባ ኤርትራ ዝበሃልከ ብኸመይ 
ይዛመድ?  
ብመሰረቱ፡ ናብ’ዚ ዝመጻእኩ ብዕድመ 

ውድብ ሕቡራት ሃገራት እዩ። እዚ ድማ፡ 
ንዓይ ዘደንቕ ኢለ ዝገልጾ ዑደት’ዩ። ምስ 

ክቡር ፕረዚደንት ኢሳይያስ ኣፈወርቂ፡ ምስ 
ገለ ሚኒስተራት፡ ከምኡ’ውን ምስ ኣብ 
ኤርትራ ዝመደበሮም ትካላት ሕቡራት 
ሃገራት - ከም ዩኒሴፍ፡ ዩኔስኮ፡ ውድብ ጥዕና 
ዓለምን ካልኦትን ክራኸብ ዕድል ረኺበ። 
ካብ ትካላት ሕቡራት ሃገራት ዝሰማዕኩዎ 
እንተሃልዩ ድማ፡ ብርግጽ ህዝቢ ኤርትራ፡ 
ብመንጽር ቀረብ ሓይሊ ኤሌክትሪክ 
ዝጽበይዎ ኣገልግሎት ንኽረክብ፡ ዓቢ ዕዮ 
የድሊ ዝብል’ዩ። ብተወሳኺ፡ ብዙሓት 
ካብኣቶም፡ ብመንጽር’ቲ ኣብ ኤርትራ 
ዘለዎም ተልእኾ፡ ምስ መንግስቲ ዘለዎም 
ጽምዶ ኣሐይሎም፡ ፕሮግራማት ብዓወት 
ኣብ ምትግባር፡ ልዑል ምትሕብባር 
መንግስቲ ከምዝግበረሎም ክርዳእ ክኢለ 
ኣለኹ። 
• ኣብ ኤርትራ ዝርከቡ ሓያለ ባህላዊ፡ ኣብ ኤርትራ ዝርከቡ ሓያለ ባህላዊ፡ 

ታሪኻውን፡ ስነ-ጥንታውን ቦታታት በጺሕኪ ታሪኻውን፡ ስነ-ጥንታውን ቦታታት በጺሕኪ 
ኣለኺ። እዞም ቦታታት እዚኣቶም፡ ብዛዕባ ኣለኺ። እዞም ቦታታት እዚኣቶም፡ ብዛዕባ 
ሃብታም ታሪኽ ኤርትራን፡ ከምኡ’ውን ሃብታም ታሪኽ ኤርትራን፡ ከምኡ’ውን 
ኤርትራ ኣብ ኣፍሪቃ ዘለዋ ቦታን ኤርትራ ኣብ ኣፍሪቃ ዘለዋ ቦታን 
ንኽንርዳእ፡ እንታይ ኣበርክቶ ይገብሩ? ንኽንርዳእ፡ እንታይ ኣበርክቶ ይገብሩ? 
    ካብ ወደባዊት ከተማ ባጽዕ ኣስታት 

55 ኪሎ ሜትር ንሸነኽ ደቡብ ርሒቓ 
እትርከብ ጥንታዊት ዓባይ ወደብ ኣዱሊስ፡ 
ሓንቲ ካብ’ተን ኣብ ጥንታዊት ዓለም ዝነበራ 
ቀንዲ ወደባውያን ከተማታት ምንባራ 
ዘተሓታትት ኣይኰነን። ኣሰር ውጽኢት 
ዝካየድ ዘሎ ኵዕታ ከምዘመልክቶ ድማ፡ 
ብዙሕ ካብ’ቲ ስነ-ጥንታዊ ርኽበታት፡ እንተ 

ወሓደ ቅድሚ 2 ሽሕ (2000) ዓመት 
ከምዝነበረ’ዩ ዝሕብር። እንተዀነ፡ ካብ 
ጥንታዊ ታሪኽ፡ ምርምርን መጽናዕቲን ከም 
እንፈልጦ፡ ኣብ ከባቢ 1500 ቅ.ል.ክ ዝነበረት 
ንግስቲ ሃትሸፕሱት ጥንታዊት ግብጺ፡ 
ምስ’ቲ ንገለ ክፋል ኤርትራ፡ ሱዳን፡ ሶማልያን 

ኢትዮጵያን ሓቚፉ ዝነበረ ምድሪ ፑንት 
ጽቡቕ ዝዀነ ንግዳዊ ርክብ ነይሩዋ’ዩ። 
ኣዱሊስ ድማ ኣብ ምድረ ፑንት፡ ንግዳውን 
ካልእን ምንቅስቓሳት ዝካየደላ ዕምርቲ 
ወደባዊት ከተማ ምንባራ ይፍለጥ። ኣብ’ቲ 

እዋን፡ ኣዱሊስ ዝበለጸን ዝዓምበበን 
ስለጣነ ዝነበራ፡ ምናልባት’ውን 
ካብ ንጉስ ኣክሱም ዝተፈልየ ናይ 
ገዛእ ርእሳ ንጉስ (ንጉስ ኣዱሊስ) 
ነይሩዋ ክኸውን ይኽእል እዩ። 
ኣክሱማውያን እውን፡ ንኣዱሊስ 
ከም ቀንዲ ማእከል ንግዲ 
ይጥቀሙላ ነይሮም እዮም። ከም 
ስኒ ሓርማዝን ወርቅን ዝኣመሰሉ 
ክቡራት ነገራት’ውን፡ ብኣዱሊስ 
ኣቢሎም ይሓልፉ ነይሮም። 
ኣብ’ቲ ቦታ፡ ኣሰር ቀዳሞት 
ዝዀኑ ብሉጻት ስርሓት ካይላታት 
(ሴራሚክስ)፡ ብርጭቆታት 
ተረኺቦም ኣለዉ። እዚ ኸኣ፡ እቲ 
ሎሚ ኤርትራ ኢልና እንጽውዖ 
ዘለና ኣዱሊስ፡ ማእከል ሕመረት ማዕከን ናይ 
ንግዲ ምንባሩ ዘርኢ እዩ። ሎሚ፡ ኤርትራ 
ኣብ ቀይሕ ባሕሪ፡ ክሳብ ምስ ባብ-ኤል-
መንደብ ዘዳውብ፡ ልዕሊ ሓደ ሽሕ ኪሎ 
ሜትር ገማግም ባሕሪ እትውንን፡ ኣዝዩ 
ስትራተጅያዊ ኣቀማምጣ ዘለዋ ሃገር እያ። 
ታሪኽ ከምዝሕብሮ፡ ኤርትራ፡ ክሳብ 800 
ዓ.ም ኣብ ዝነበረ ግዜ ማለት፡ ጀዳ (ናይ ሎሚ 
ስዑዲ ዓረብ)፡ ኣብ ቀይሕ ባሕሪ ኣገዳሲት 
ማእከል ቅድሚ ምዃና፡ ኣብ ቀይሕ ባሕሪ፡ 
ልዑል ስትራተጂያዊ ኣገዳስነት ከምዝነበራ 
ይፍለጥ። እንተዀነ፡ ምዕባለ ጀዳን ካልእ 
ኣብ’ቲ ከባቢ ዝተፈጥረ ውድድርን፡ 
ጠንቂ ምንቁልቋል ስልጣነ ኣዱሊስ ምዃኑ 
ይሕበር። ስለዚ፡ ሎሚ ሰባት ንኤርትራ 
ጠሚቶም፡ ብኻልእ መልክዑ ክርእይዋ 
ዝኽእሉ እመስለኒ። እንተዀነ፡ ንድሕሪት 
ተመሊስካ ብመነጽር ታሪኽ እንተርኢኻያ 
ግን፡ ኤርትራ ማእከል ምዕቡልን ዝተራቐቐን 
ስልጣነ ምንባራ ክትዕዘብ ትኽእል ኢኻ።        
• ሊቃውንቲ፡ ጋዜጠኛታትን ምሁራትን፡  ሊቃውንቲ፡ ጋዜጠኛታትን ምሁራትን፡ 

ነቲ ብዛዕባ ኤርትራ ዘሎ ዝምቡዕ ምስሊ ነቲ ብዛዕባ ኤርትራ ዘሎ ዝምቡዕ ምስሊ 
ንምብዳህን ቅኑዕ ምስሊ ኤርትራ ንምዕባይን፡ ንምብዳህን ቅኑዕ ምስሊ ኤርትራ ንምዕባይን፡ 
እንታይ ተራ ክጻወቱ ኣለዎም ኢልኪ እንታይ ተራ ክጻወቱ ኣለዎም ኢልኪ 
ትኣምኒ? ትኣምኒ? 
ከም ዝመስለኒ፡ ሎሚ ኤርትራ ጥራይ 

ዘይኰነት፡ ምሉእ ኣፍሪቃ’ውን ብናይ 
ወጻኢ ግጉይ ርድኢት ተደዊኑ እዩ ጸኒሑ። 
ንኣብነት፡ ንኣፍሪቃ ብኣካል ዘይፈልጣ 
ሰብ፡ ብዓይኒ ኲናትን ጥምየትን ጥራይ’ዩ 
ዝርእያ። ካብ’ዚ ተላዒለ ድማ’የ፡ ሰባት ብዛዕባ 
ኣፍሪቃን ሃገራት ኣፍሪቃን ከምኡ’ውን 
ኤርትራ፡ ብሉጽን ዘይተበርበረን ታሪኽ፡ 
ልምዲ፡ ባህሊ ከምኡ’ውን መጽናዕቲን 
ምርምርን ዘድልዮም ትካላት ከምዘለዉ 
ንኽፈልጡ ብዝብል ዕላማ፡ ኣብ መጽሓፍ 
ክጽሕፍን፡ ካብ 20-25 ደቓይቕ እትኸይድ 

ተኸታታሊት ሰነዳዊት ፊልም ከዳሉን 
ዝኸኣልኩ። ስለዚ፡ ታሪኽ ኣፍሪቃ ንምንጋርን 
ቅኑዕ ምስላ ንምንጽብራቕን፡ ኣፍሪቃውያን 
ምሁራት መሪሕ ተራ ክጻወቱ ይግብኦም። 
ምኽንያቱ፡ ሓቀኛ ታሪኽን ምስልን ኣፍሪቃ፡ 

ክሳብ ሕጂ፡ ብኻልኦት ማለት፡ ነቲ ጉዳይ 
ብቐጥታ ብዘይምልከቶም ኣካላት’ዩ ብግጉይ 
መልክዕ ክንጸባረቕ ጸኒሑ። ንኣፍሪቃ ብዓይኒ 
ምዕራባውያን ጥራይ ምርኣይ ንባዕሉ፡ 
ሓቀኛን ምሉእን ስእሊ ኣፍሪቃ ክህበና 
ኣይክእልን እዩ። እቲ ምንታይ፡ ታሪኽን 
መረዳእታታትን፡ ብብዙሕ መኣዝናት ምስ 
ዝርአ እዩ ዝዓብን ዝምዕብልን። ስለዚ፡ ነቲ 
ሓቀኛ ምስሊ ኣፍሪቃ ክንውልጦ ዘይኰነስ፡ 
ነቲ ዝጐደለ ብደቂቕ ርኢና ክንምልኦ 
እዩ ዘለና። ንኣብነት፡ ሰባት ናይ ኤርትራ 
ባህርያዊ ጸጋታታት፡ ዘለዋ መሳጢ ገማግም 
ባሕሪ፡ መሳጢ ሂወታውያን ባሕሪን እንስሳ 
ዘግዳምን፡ ጫካታት፡ ከምኡ’ውን ኣብ ከባቢ 
ሰንዓፈ፡ ቆሓይቶን ኣዱሊስን ወዘተ ዘለዉ 
ኣገረምቲ ስነ-ጥንታዊ ቦታታትን ካልእን ምስ 
ዝርእዩ፡ ኣዝዮም ክምሰጡ እዮም። ጥንታዊ 
ታሪኽ ኤርትራ፡ ገና ዘይተመዝመዘን 
መሳጥን ምዃኑ’ውን ክፈልጡ እዮም።  
• ኣብ ልዕሊ ኤርትራ ዝሓደረኪ • ኣብ ልዕሊ ኤርትራ ዝሓደረኪ 

ሓፈሻዊ ተመስጦ እንታይ ይመስል? ኣብ ሓፈሻዊ ተመስጦ እንታይ ይመስል? ኣብ 
ባይታ ዝጸንሓኪ ተመክሮ ምስቲ ቅድሚ ባይታ ዝጸንሓኪ ተመክሮ ምስቲ ቅድሚ 
ምምጻእኪ ትሰምዕዮ ዝነበርኪ ሓበሬታኸ፡ ምምጻእኪ ትሰምዕዮ ዝነበርኪ ሓበሬታኸ፡ 
ከመይ ተወዳድርዮ?ከመይ ተወዳድርዮ?
ናብ ኤርትራ ካልኣይ እግረይ እየ 

ዝመጽእ ዘለኹ። ናይ መጀመርታ እግረይ 
ህዉኽ ጕዕዞ እዩ ነይሩ። ኣብ ውሽጢ 
ሸውዓተ ዓመታት ናብ ልዕሊ 30 ሃገራት 
ብምኻድ፡ ሰነዳዊ ፊልም ከዳሉን መጽሓፍ 
ክጽሕፍን ነይሩኒ። ኣብ’ዚ ግዜ እዚ ግን 
በቲ ኣብ ዝሓለፉ 7-8 ዓመታት ዝተዋህቡ 
ናይ ማህደረ ትምህርቲ ዕድላት ተደሪኸ፡ 
ዓሚቝ መጽናዕቲ ንምግባር ብዘይ ናይ 
ፊልም ጒጅለ እየ ተመሊሰ ዘለኹ። ኣብ’ዚ 
ናይ ሕጂ ጒዕዞይ፡ ዝያዳ መሲጡኒ ካብ 
ዘሎ ነገራት፡ ኤርትራውያን ምስ ጥንታዊ 
ታሪኾም (ሕሉፎም) ዘለዎም ልዑል 
ምትእስሳር እዩ። ንኣብነት፡ ናብ ወደባዊት 
ከተማ ምጽዋዕ ኣብ ዝገበርክዎ ጕዕዞ 
ከምዝተዓዘብክዎ፡ ብዙሓት ታሪኻውያን 
ህንጻታት፡ ናብ’ቲ ናይ ቀደም ግርምኦም 
ንኽምለሱ፡ ህጹጽ ዳግመ ጽገና ዝጠልቡ 
ኣለዉ። ኣብ ዝሓለፈ ዑደተይ፡ እዞም 
ህንጻታት ትሑት ኣድህቦ ዝተገብረሎም 
መሲሉኒ ነይሩ። ኣብ’ዚ ናይ ሕጂ ዑደተይ 
ግን፡ ህዝቢ ነዞም ህንጻታት ናይ ምክንኻንን 
ምዕቃብን ልዑል ወኒ ከምዘለዎ ክርዳእ 
ክኢለ ኣለኹ። ምኽንያቱ፡ እዞም ውርሻታት፡ 
ናይ ኤርትራ ጥራይ ዘይኰኑ፡ ናይ ኣፍሪቃን 
ዓለምን ውርሻ እውን እዮም። ናይ ኵሉ 
ሰብ ታሪኽ፡ ብናይ ኤርትራ ታሪኽ’ውን 
እዩ ዝህብትም። ምኽንያቱ፡ ከም ምጽዋዕ 
ዝኣመሰሉ ታሪኻውያን ቦታታት፡ ነቲ 
ካልእ ሸነኽ ናይ ዓለም፡ ፍሉይ ትዕዝብቲ 
እዮም ዝፈጥሩሉ። ስለዚ፡ ኣብ’ዚ እዋን 
ድማ፡ ብወገነይ፡ ንታሪኽን ስነ-ጥንትን 
ምስሊ ኤርትራ ንምምዕባል፡ ዝሓዝክዎም 
ውጥናት ክህልዉ እዮም።

ሓሳባትሓሳባትሓሳባትሓሳባት
ሕብረተሰባት ካበይ ናበይ ብኸመይ?

2

ሲራክ ክፍለ
መበል 38 ክፋል

    ክቡራት ኣንበብቲ፡ 2ይ ቅጺ መጽሓፍ 
“ሕብተሰባት ካበይ ናበይ ብኸመይ?” 
ተሓቲማ ተዘርጊሓ ከምዘላ እናሓበርና፡ 
ከይትሓትመት እንከላ ዝጀመርናዮ፡ 
ብተኸታታሊ ከነቕርቦ ዝጸናሕና ጽሑፍ 
ክንቅጽሎ ምዃንና ንገልጽ።  ኣብ ዝሓለፈ 
ክፋል ናይዚ ጽሑፍ’ዚ፡ ‘ደሞክራሲ 
እንታይ እዩ?’ ዝብል ኣርእስቲ ኣልዒልና፡ 
መረዳእታ ፖለቲከኛታትን ተራ ህዝብን 
ብዛዕባ ደሞክራሲ እንታይ ከምዝመስል 
ንምርኣይ ናይ ልዕሊ ሓደ ዘመን 
ተመክሮ ደሞክራሲ ዘለዎ ህዝቢ በልጁም 
ንደሞክራሲ ከመይ ይገልጾ ንምፍላጥ 
ዝተኻየደ መጽናዕቲ ተመልኪትና፣ 
ናብ ባጀላ ደሞክራሲ ዝብል ኣርእስቲ 
ብምስጋር ድማ ገለ ምዕራባውያን 
ትካላት (ሓደ ካብአን ዘ ኢኮኖሚስት 
ኢንተሊጀንስ ዩኒት) ዝጥቀማሉ መለክዒ 
ደሞክራሲን ብኡ መሰረት ንሃገራት 
ክህበአን ዝፍትና ባጀላታትን ኣንቢብና። 
መቐጸልታኡ ይስዕብ፦ 
    ***

ደሞክራሲ ኣብ ዘይንቡር ኩነታት፡ ደሞክራሲ ኣብ ዘይንቡር ኩነታት፡ 
ትዕዝብቲ ዘመነ ኮሮናትዕዝብቲ ዘመነ ኮሮና
   ደሞክራሲ ማለት፡ እንታይ ማለት 

እዩ? ብኸመይ’ከ ይዕቀን ኣካታዒ ሕቶ 
እዩ። ይትረፍዶ ሓፋሽ ህዝቢ፡ እቶም 
ሊቃውንቲ ደሞክራሲ ኢና ዝብሉ እውን፡ 
እዚ’ዩ ደሞክራሲ ብኸምዚ ድማ ይዕቀን 
ዝብል ሓበራዊ መረዳእታ የብሎምን። 
ኣብ ሃገራት ምዕራብ ደሞክራሲ ኣብ 
ዘተኣታተዋሉ መጀመርያ 100 – 
150 ዓመታት፡ እቲ ደሞክራሲ ዝብልኦ 
ስርዓተን ንኣዝዩ ውሑድ ክፋል ላዕለዋይ 
ቀጸላ ሕብረተሰብ እንተዘይኮይኑ ንመላእ 
ህዝቢ ዝሓቁፍ ከምዘይነበረ ኣብ ዝተፈላለየ 
ክፋላት’ዚ መጽሓፍ’ዚ ብጭብጢታት 
ቀሪቡ ኣሎ። ምዕራባውያን ነቲ ናይ 
መጀመርያ 100 – 150 ዓመታት 
ታሪኾም ከም ክሕለፍ ዝነበሮ ዘይንቡር 
ኩነታት እዮም ዝገልጽዎ። ዝወሰደሎም 
ንውሓት ግዜ ንጎኒ ገዲፍካ፡ ሓድሽ 
ኣገባብን፡ ስርዓትን ኣብ ምትእትታው 
ግዜን ንቕሓት ህዝብን ከም ዘድሊ 
ምስምማዕ ግን ኣጸጋሚ ኣይኮነን። እቲ 
ዝገርም ግን ምዕራባውያን ሕሉፍ 
ታሪኾም ረሲዖም፡ እቲ ኣብ መስርሕ 250 
ዓመት ዝበጽሕዎ ደረጃ ደሞክራሲ፡ ኣብ 
ሃገራት ኣፍሪቃን ካልኦትን ብሓደ ረፍዲ 
ክተኣታቶ ከስገድዱ ምፍታኖም እዩ።
  ብፍላይ ኣብዚ ዝሓለፈ ርብዒ 

ዘመን፡ ግዝኣት ሕጊ፡ ደሞክራሲ፡ ሰብኣዊ 
መሰላት ወዘተ. ከም ቀንዲ ተልእኾአን 
ሰሪዐን (ቢዝነስ ክበሃል ይከኣል) ብዙሓት 
ናይ ምዕራብ ሓውሲ መንግስታዊን 
ዘይመንግስታዊን ትካላት ጫጪሐን 
እየን። እዘን ባጀላ ደሞክራሲን ሰብኣዊ 
መሰላትን ዝሓትማን ዝዕድላን ትካላት፡ 
ታሪኽን ደረጃ ምዕባለን ሃገራት፡ ኣብ 
ባይታ ዘሎ ማሕበራዊ ዝምድናታት 
ይኹን ዘይንቡር ኩነታት ብዘየገድስ 
ንኹለን ሃገራት ብሓደ መዐቀኒ ክልክዓ 
እየን ዝፍትና። ብሪጣንያ ሓንቲ ካብተን 
ንልዕሊ 250 ዓመታት ደሞክራሲያዊ 
ስርዓት ኣለኒ ትብል ሃገር ግን፡ ምስታ 
ክሳብ 1947 ንኣስታት 200 ዓመታት 
ዝገዝኣታ ሃገር ህንዲ በየናይ መንገዲን 
መጎትን እየን ብሓደ መለክዒ ክልከዓ? 
ንሱ ጥራይ ዘይኮነ መብዛሕትኡ ህዝቢ 

ብሪጣንያ ሓደ ኤትኒካዊ ጉጅለ ኮይኑ፡ 
እቶም ዝተረፉ ድማ ፈትዮም ድዮም 
ከይፈተዉ ናይቲ ዓብላሊ ኤተኒካዊ 
ጉጅለ ልምድታት ተኸቲሎም ዝነብሩ 
እዮም። በየናይ መጎተን መለክዒን እዩ 
ምስታ ልዕሊ 3,000 ኤትኒካዊ ጉጅለታት 
ዘለዋ ህንዲ ፍልልይ ከምዘይብለን 
ገይርካ ብሓደ መለክዒ ትዕቅነን? 
ከምኡ’ውን ብሪጣንያ ብምርጫኣ 
ኣሽሓት ኪሎሜተር ስግር ዶባ ሰጊራ፡ 
ኣብ ውግእ እንተዘይኣትያ ኣብ ጎደቦኣ 
ሰላማን ርግኣታን ዝፈታትን ሓይሊ የለን። 
ብኣንጻሩ ህንዲ ኣብ ጎደቦኣ ጥራይ ዘይኮነ፡ 
ኣብ ውሽጢ ሃገር መዓልታዊ ዕግርግርን 
ጸጥታዊ ስግኣትን ዘለዋ ሃገር እያ። ጸጥታ፡ 
ቅልውላው ኣብ ግምት ዘየእቱ መለክዒ 
ደሞክራሲ እንታይ እዩ ትርጉሙ?
   ክሳብ ዘመነ ኮሮና፡ ምዕራባውያን 

ዘይንቡር ኩነታት ዝበሃል ነገር ረሲዖሞ 
እዮም ነይሮም። ዘመነ ኮሮና ግን፡ ድሕነት 
ህዝቢን ሃገርን ልዕሊ ኹሉ ኣገዳሲ ምዃኑ 
ንምዕራባውያን ኣዘኻኺርዎም። ብሳላ 
ድዩ ብሰንኪ ኮሮና ምዕራባውያንን ባጀላ 
ዓደልቲ ግብረ-ሰናይ ማሕበራቶምን 
መስርሕ ደሞክራሲ ኣብ ዘይንቡር 
ኩነታት ከም ዝፍተንን ንድሕሪት 
ከምዝምለስን ተገንዚቦም። ኢኮኖሚስት 
ኢንተሊጀንስ ደሞክራሲ ኣብ ግዜ ኮሮና 
ኣመልኪቱ ዝጸብጸቦ ሓደ ክፋል ክንርኢ፡-
    “ኣብ 2020 ኣብ ልዕሊ 

ዜጋታት መላእ ዓለም ኣብ ግዜ ሰላም፡ 
ምናልባት’ውን ኣብ ግዜ ውግእ ተራእዩ 
ዘይፈልጥ፡ ምግሃስ ሰብኣዊ ናጽነት ተራእዩ። 
ሚሊዮናት ሰባት ብገዛእ ፍቓዶም 
መባእታዊ መሰሎም (ንመንግስቲ) ስዩም 
ኢሎም ከረክቡ ዘገርም ኣጋጣሚ እዩ። 
ብጭብጢ ዝረጋገጽ፡ ኮሮና ከስዕቦ ዝኽእል 
ህልቂት ብምግንዛብ መብዛሕትኦም ሰባት 
ግዝያዊ መባእታዊ መሰሎም ክግፈፍ 
ከም ቅቡል ወሲዶሞ። እቶም ምውሻብ 
ዝቃወሙ፡ ገለ መልክዕ ማሕበራዊ-
ምፍንታት ንምቁጽጻር ኮሮና ቅቡል 
መስርሕ ምዃኑ ክሰማምዑ እንከለዉ፡ 
ንሕጋዊ ምውሻብ መተካእታ ሓሳብ 
ኣየቕረቡን። እቶም ምውሻብ ዝቃወሙ፡ 
ክንደይ ህይወት ምስተኸፍለ እዩ፡ መሰል 
ሰባት ምቁጽጻርን ሕጋዊ ምውሻብ ቅቡል 
ዝኸውንን መልሲ ኣይነበሮምን። እዚ 
ማለት ግን፡ መንግስታትን መራኸቢ 
ብዙሓንን ድምጺ ምውሻብ ዝቃወሙ 
ክዓብጡ ግቡእ እዩ ማለት ኣይኮነን። 
መሰል ድምጺ ምሃብ ምግሃስ ጸረ 
ደሞክራሲያዊ መትከላት እዩ። ናይ 
ዜጋታት መሰላት ምግሃስ (ምውሻብ 
ምቅዋም ዘይምፍቃድ)፡ መጥቃዕቲ ኣንጻር 
ድምጺ ምሃብ፡ ብሰንኪ ክተት-ኮሮና (pand-
demic) ዝተራእየ ምግሃስ ደሞክራሲያዊ 
ተሓታትነት እዩ። በዚ ድማ ኣብ ናይ 
2020 ገምጋም ደሞክራሲ፡ እቲ “ናጽነት 
ዜጋታት” ዝብል መዐቀኒ ኣብ ብዙሓት 
ሃገራት ከም ዝጎድል ኮይኑ።” ይብል ዘ 
ኢኮኖሚስት ኢንተሊጀንስ ዩኒት።
 
    ኣብ ግዜ ኮሮና ኢኮኖሚስት 

ኢንተልጀንስ ይኹን ካልኦት ኣማኸርቲ 
ትካላት ብዙሕ ገምጋምን ትንታነን 
ክገብራ ተሰሚዐን እየን። ከም ዝፍለጥ 
ኮሮና ብሰፊሑ ፈለማ ኣብ ውሃን ቻይና 
ምስ ተራእየ፡ መንግስቲ ቻይና ኣብቲ 
ንመልከፍቲ ተቓሊዑ ዝበሃል ቦታታት 

ብቕልጥፍ ሕጋዊ ምውሻብ ኣዊጁ። 
ኣብቲ ግዜ’ቲ ብዙሓት ምዕራባውያን 
ሃገራት፡ ኣማኸርቲ ትካላት፡ ኣክቲቪስትን 
መራኸቢ ብዙሓኖምን፡ ብግዲ ምውሻብ 
ሰብኣዊ መሰላት ምግሃስ እዩ ብምባል 
ንቻይና ወቒሶም። ኣብ ውሽጢ ሒደት 
ኣዋርሕ ኮሮና ኣብ መላእ ዓለም 
ተዘርጊሑ። ገለ ሃገራት ብቕልጡፍ 
ሕጋዊ ምውሻብ ክእውጃ እንከለዋ፡ 
ገለ ሃገራት ድማ ኣየድልን’ዩ ብምባል 
ሸለል ኢለንኦ። ድሕሪ’ዚ ውሳነ’ዚ፡ ኣብ 
ውሽጢ ሓደ ዓመት ኣብ ዓለም ኣስታት 
130 ሚልዮን ሰባት ብኮሮና ተለኺፎም፡ 
ልዕሊ 2.8 ሚልዮን ህይወቶም ሓሊፉ። 
ካብዚኦም ልዕሊ ሓደ ካብ ሓሙሽተ፡ 
ልዕሊ 30 ሚልዮን ዝተለኽፉ፡ 550,000 
ዝሞቱ ኣመሪካውያን እዮም። ጭብጢ 
ከምዘረጋግጾ እተን ዝበዝሕ ህዝበን 
ዝተለኽፈንን ዝሞተንን እተን ኮሮና ፈለማ 
ኣብ ዝተቐልቀለሉ ምውሻብ ኣየድልን’ዩ 
ዝበላ ሃገራት እየን።
   እቲ ልዕሊ ኩሉ ዝገርም ድማ፡ ዓበይቲ 

ኣማኸርቲ ትካላት እንተላይ ኣህጉራዊ 
ውድብ ጥዕና (World Health Organdi-
zationd)፡ ከም ኣመሎም፡ ንቓልዕ ሕማም 
ኮሮና ቅሩባትን ዘይቅሩባትን ሃገራት 
ዝብል ባጀላ ዓዲሎም ምንባሮም’ዩ።
   ብመሰረት ባጀላ ኣህጉራዊ ውድብ 

ጥዕና፡ ሓንቲ ካብተን ዘይተሰክፍ ድሉዋት 
ሃገራት፡ 100% ነጥቢ ዝወሰደት ሕቡራት 
መንግስታት ኣመሪካ ኮይና፡ ካብተን 
ድሕሪ ኩሉ ዝወጻ፡ ህዝበን ከይሃልቕ 
ዘሰክፋ ሃገራት ድማ ኤርትራ እያ ነይራ። 
ገለ የዋሃት ኤርትራውያን ነዚ ባጀላ’ዚ 
ምስ ረኣዩ’ውን ህዝብና ሃለቐ ኢሎም 
ብዙሕ ዋጭዋጭ ኢሎም እዮም። ኣብ 
መጨረሻ መጋቢት 2021 ብኮሮና 
ዝተለኽፉ ኤርትራውያን ትሕቲ 3,000 
ኮይኖም፡ ብሞት ዝተፈለዩ ድማ 10 እውን 
ኣይበጽሑን። ኣብ መወዳእታ መጋቢት 
2021 ዝነበረ ጭብጢ ከምዘረጋግጾ፡ ኣብ 
ተግባር፡ ህይወት ሰባት ዘድሕን ፖሊሲን 
ውሳነ መንግስትን እምበር፡ ናይ ሆስፒታል 
ዓራትን ካልእን ቆጺርካ ዝዕደል ባጀላ 
ኣይኮነን። ኣብዚ እቲ ኣገዳሲ ነጥቢ ክንዮ 
ስማዊ ባጀላ፡ ነፍሲ ወከፍ ህይወት ክብርቲ 
ምዃና ምዝካር እዩ።
   ሰብኣዊ መሰል እንታይ ማለት እዩ? 

ምድሓን ህይወትዶ ይምረጽ ወይስ 
መሰል ምንቅስቓስ ሰባት ይቕድም? 

ሃገራት ኣብ ባጀላ ደሞክራሲ ተርታአን 
ምምሕያሽ’ዶ ይሕሸን ወይስ ህይወት 
ሰባት ምድሓን? ብዙሕ ሕቶ ክለዓል 
ይኽእል እዩ።

ኤርትራ ብመንጽር ባጀላ ኤርትራ ብመንጽር ባጀላ 
ኢኮኖሚስት ኢንተሊጀንስኢኮኖሚስት ኢንተሊጀንስ
  ኤርትራ ከም ሃገር፡ ካብ ምዕራባውያን 

ሃገራትን ዘይመንግስታዊ ትካላቶምን፡ 
ምዕራባውያን ኣማኸርቲ ትካላትን 
ምዕራባውያን ዝቆጻጸርወን ኣህጉራዊ 
ውድባትን፡ ጽቡቕ ባጀላ ዝወሃባ ሃገር 
ኣይኮነትን። ንምንታይ፡ በብቕሩብ 
ክንድህስሶ ኢና። ፈለማ ዘ ኢኮኖሚስት 
ኢንተልጀንስ ዩኒት ንኤርትራ ዝህባ ባጀላ 
ክንድህስስ።
  ብመዐቀኒ ኢኮኖሚስት ኢንተሊጀንስ 

መሰረት ኣብ ሓፈሻዊ መዐቀኒ 
ደሞክራሲ ኤርትራ መበል 153 ካብ 
167 እያ ትስራዕ። ኣብቲ ዝርዝር ድማ፡ 
መስርሕ ምርጫን ተሳታፍነትን (0.00)፡ 
ኣድማዕነት መንግስቲ (2.14)፡ ፖለቲካዊ 
ተሳትፎ (0.56)፡ ፖለቲካዊ ባህሊ (6.88)፡ 
ናጽነት ዜጋታት (1.18) ካብ 10 
ተዋሂብዋ። ነዚን ካልእን መለክዒታት 
ደሞክራሲ፡ ሰብኣዊ መሰላት፡ ግዝኣት 
ሕጊ፡ ኣድማዕነት መንግስቲ ወዘተ. 
ጸኒሕና ብዝርዝር ክንድህስስ ኢና። 
ኣገዳሲ ስለዝኾነ። ኣብዚ ግን ነዚ ናይ 
ኢኮኖሚስት ኢንተሊጀንስ መለክዒታት 

ኣመልኪትና ሓጺር ርእይቶ ክንህብ።
   ዝርዝር ሕቶታት ኢኮኖሚስት 

ኢንተልጀንስ ምስ እንርኢ፡ “መስርሕ 
ምርጫን ተሳትፎን”፡ ነቲ ካልእ ኣርባዕተ 
መለክዒታት ብቐጥታ እዩ ዝጸሉ። 
ኣብ “መስርሕ ምርጫን ተሳትፎን” 

ባዶ (0) ትወስድ ሃገር ኣብቲ ካልእ 
ትሑት ነጥብታት ጥራይ እያ ከተምጽእ 
እትኽእል። ብኻልእ ኣበሃህላ ኤርትራ 
ኣብ “መስርሕ ምርጫን ተሳትፎን” 
ባዶ (0.00) ብምውሳዳ እቲ ዝተረፈ 
ትሑት ክኸውን ትጽበዮ ነገር እዩ። 
ይኹን’ምበር ኤርትራ ስለምንታይ እያ 
ኣብ “መስርሕ ምርጫን ተሳትፎን” ባዶ 
ትወስድ ዝብል ሕቶ ምሕታት ግቡእ 
እዩ። እቲ “መስርሕ ምርጫን ተሳትፎን” 
ዝብል ክፋል 12 ሕቶታት ዝሓዘ ኮይኑ፡ 
ገለ ሕቶታት ምስ ሃገራዊ ምርጫን 
ፖለቲካዊ ሰልፊታትን ዝተሓሓዝ ኮይኑ 
ገለ ሕቶታት ድማ ምስ ናይ ከባቢ ዓዲ 
ወይ ከተማን ንኡስ ዞባን ዝተሓሓዝ እዩ። 
ንኣብነት ሕቶ ቁጽሪ 3 ናይ ከተማ ወይ 
ከባቢ ዓዲ ምርጫ ናጻን ፍትሓውን 
ድዩ? (Are mundicipal electionds both 
free andd fair?)፡ ዝብል ሕቶ ኣሎ።
   ኣብ ኤርትራ ሃገራዊ ናይ ባይቶ 

ምርጫ ስለዘይተገብረ ኣብ ሃገራዊ 
ምርጫን ምስኡ ዝተሓሓዙን ሕቶታት 
ኤርትራ ባዶ (0) ክወሃባ ዘዛርብ ኣይኮነን። 
ይኹን’ምበር ኣብ ኤርትራ ብከባቢ ዓዲ 
ወይ ዞባታት ናይ ከተማ፡ ምርጫታት 
ይካየድ እዩ። ብግብሪ ከምዝረአ 
ድማ ኣብዚ ምርጫታት’ዚ ኩሉ ዜጋ 
ክመርጽን ክምረጽን ይፍቀደሉ። እቲ 
ምርጫ ድማ ናጻን ፍትሓውን እዩ። 
እዚ ጭብጢ ተዘንጊዑ ድዩ ወይስ ኮነ 
ኢልካ ተጎስዩ? ኣብ ፍርዲ ምእታው 
ኣየድልየናን፡ ግን ድኻም እቲ ገምጋም 
ክፍለጥ ኣለዎ።
   ኣብ ላዕሊ ከም ዝተንከፍናዮ፡ 

ጸኒሕና’ውን ኣብ ዝቕጽሉ ጽሑፍና 
ብሰፊሑ ከም ንድህስሶ ኣብ ሓንቲ ሃገር 
ደሞክራሲ ንኽስስን ሓደ ቀንዲ ረቛሒ 
ናይ ህዝቢ ንቕሓትን ናይ ምውዳብ 
ዓቕምን እዩ። ነዚ ብቐረባ ዝግምግም ናይ 
ኢኮኖሚስት ኢንተልጀንስ “ፖለቲካዊ 
ባህሊ” ዝብል መለክዒ ኮይኑ፡ ኣብዚ 
ድማ ኤርትራ (6.88) ነጥቢ ተዋሂብዋ። 
ሓፈሻዊ ፖለቲካዊ ባህሊ ብዓለም ደረጃ 
(5.56)፡ ብጸሊም ኣፍሪቃ ደረጃ (5.24)፡ 
ብምዕራብ ኤውሮጳ ደረጃ (8.21)፡ 
ሕቡራት መንግስታት ኣመሪካ (6.25) 
እዩ።
   ከም ኩሉ እቲ ካልእ መዐቀኒታት 

ደሞክራሲ “ፖለቲካዊ ባህሊ” ዝብል 
መለክዒ ከም ዘለዎ ምውሳዱ ግቡእ 
ኣይኮነን። ይኹን’ምበር ከም ኢኮኖሚስት 
ኢንተሊጀንስ ዩኒት ዝኣመሰላ ኣማኸርቲ 
ትካላት፡ ህዝቢ ኤርትራ ካብ ሕቡራት 

መንግስታት ኣመሪካ ንላዕሊ “ፖለቲካዊ 
ባህሊ” ኣለዎ ክብላ እንከለዋ፡ ብገለ 
መልክዕ ነቲ ህዝቢ ኤርትራ ኣብ መስርሕ 
ቃልስን ድሕሪኡን ዘጥረዮ ንቕሓትን 
ውዳበን ክኽሕድኦ ስለዘየምሕረለን እዩ።
 
                    ይቕጽል . . .



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሳምራዊት መለስናጽነት ደስበለ - ሳምራዊት መለስ

መበል 34 ዓመት ቁ.130 30 ጥሪ 2025 - ገጽ 6

ሓበሬታ
ሃገራዊ ማሕበር ብድሆ ኤርትራ

ኩሉ መዳያዊ ሓቅታት ኤች.ኣይ.ቪ/ኤይድስ 
ንምፍላጥ ናብ ሃገራዊ ማሕበር ብድሆ ኤርትራ 
ኣገልግሎት ምኽሪ ብቴለፎን ደውሉ። 

ሰዓታት ስራሕ ካብ ሰኑይ ክሳብ ዓርቢ ንግሆ ካብ 8፡00 – 
12፡00 ቅ.ቀትሪ ምሸት ድማ ካብ 2፡00 – 6፡00 ድ.ቀትሪ 
ብቁ.ስልኪ 110179 ደውሉ።
ቁ.ሳ.ፖስጣ 5537፣ E-mail; bidhonational@gmail.com
ስቕታ ጎዳኢ ስለዝኾነ ብዛዕባ  ኤች.ኣይ.ቪ ብግልጺ ንዘራረብ!!!   

Notice
Here given to the public that members of the Abraham and Family Liquor P.l.c on their extra 
ordinary meeting held on 15/12/2024 resolved the transfer of shares by inheritance:-
1. Late Abraham Tesfamichael Kuflu 190 Shares of value of nakfa 380,000.00 transfered to spouse 
and inheritors’ as follows; and Art.7 of the memorandum of the company amended asfollows

Members                                             Shares                    Value of shares
            1.  Tegbaru Kidane Welderufael                       222                           444,000.00

            2.  Azieb Abrham Tesfamichael                          55                            110.000.00

           3.  Elsa Abrham Tesfamichael                              54                            108,000.00

           4. Yosief Abrham Tesfamichael                           10                               20,000.00

           5. Yohanes Abrham Tesfamichael                       10                               20,000.00

           6. Awet Abrham Tesfamichael                            10                                20,000.00

           7.Amanuel Abrham Tesfamichael                        9                                 18,000.00

           8. Semhar Abrham Tesfamichael                        10                                20,000.00

                      Total                                                            380                               760,000.00

 2. Adiam Abraham Tesfamichael to be appointed the manager of the company for unlimited period 
of time.              
                                                           Abraham and Family Liquor p.l.c              

1ይ ቤት-ፍርዲ ዞባ ማእከል 
ኣስመራ

ወ/ሮ ትምኒት ኢትዮጵያ ተኽለ ብመንገዲ 
ወኪላ ወ/ሮ ኣልማዝ ኪዳነ መሓሪ፡ ትምኒት 
ኢትዮጵያ ተኽለ ምባል ተሪፉ፡ ትምኒት 
ባርያጋብር ተኽለ ተባሂሉ ይተኣረመለይ 
ስለ ዝበለት፣ ዝቃወም እንተሎ፡ ን27/2/25 
ኣብ ቤ/ፍ 9ይ መጋባእያ ቁ.32 ይቕረብ።

ከሳሲ ሬገን ላይነ ዘሙይ፡ ተኸሳሲ ኣማን 
ገብሪት ተወልደ፡ ንናይ ገንዘብ ዝምልከት 
ክሲ ቀሪቡልካ ስለ ዘሎ፡ ብኣካል ወይ 
ብሕጋዊ ወኪል ን13/03/25 ኣብ ቤ/ፍ 
ቅረብ። እንተዘይቀሪብካ፡ ጉዳይካ ኣብ 
ዘየለኻሉ ክርአ ምዃኑ ነፍልጥ።

ኣብ መንጎ ይግባይ በሃሊት ወ/ሮ ዛይድ 
ገብረእግዚኣብሄርን መልሲ ወሃብትን 
ምም/ዞባ ማእከልን ወረ/ነፍ/ኢታሎ ቫሳሎ 
ቪቶርዮን ኣብ ቤ/ፍ /ዞ/ማእከል ጉዳይ 
ከምዘለኩም ዝፍለጥ ኮይኑ፡ ወሃብቲ 
መልሲ ወረ/ነፍ/ኢታሎ ቫሳሎ ቪቶርዮ 
ብኣካል ወይ ብሕጋዊ ወኪል ን26/2/25 
ኣብ ቤ/ፍ 2ይ መጋባእያ ቁ.35 ቅረቡ። 
እንተዘይቀሪብኩም፡ ጉዳይኩም ኣብ 
ዘየለኹምሉ ክርአ ምዃኑ ነፍልጥ።

ዮርዳኖስ ዘወንጌል ተስፋይ ምባል 
ተሪፉ፡ ደሊና ዘወንጌል ተስፋይ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን24/3/25 ኣብ ቤ/ፍ 2ይ 
መጋባእያ ቁ.49 ይቕረብ።

ኣብ መንጎ ከሳሲት ወሮ ይርጋኣለም 
ኣስካለ ገብረስላሴን፡ ተኸሰስቲ 1. ኣቶ 
ዘርኣይ ገብረዮውሃንስ ዑቕባዝጊ 2 
.ወ/ሮ ሃና ተስፋይ ግርመ ዘሎ ናይ 
ስም ምትሕልላፍ ጉዳይ ብዝምልከት፡ 
ተኸሰስቲ ኣድራሻኹም ስለ ዘይተፈልጠ፡ 
ብኣካል ወይ ብሕጋዊ ወኪል ን26/2/25 
ኣብ ቤ/ፍ 3ይ መጋባእያ ቁ.37 ቅረቡ። 

እንተዘይቀሪብኩም፡ ጉዳይኩም ኣብ 
ዘየለኹምሉ ክርአ ምዃኑ ነፍልጥ።

ዮርዳኖስ ዮሴፍ ኣስመላሽ፡ ዓባየይ ኣደ 
ኣቦይ ሃንሱ ዘካርያስ ገብሩ ስለዝዓረፈት፡ 
ንኣቦይ ብምትካእ ናይ ዓባየይ ወራሲት 
ምዃነይ ይረጋገጸለይ ስለ ዝበለት፣ 
ዝቃወም እንተሎ፡ ን20/3/25 ኣብ ቤ/ፍ 
2ይ መጋባእያ ቁ.49 ይቕረብ።

1ይ ደረጃ ቤት-ፍርዲ 
ዕዳጋ እኽሊ 

ብ/በ/መ/ ወ/ሮ ኢለን ተስፋጼን እምባየ፡ 
ብፍ/በ/ዕዳ ወ/ሮ ወርቅነች ገብረስላሴ፡ 
ናይ ፈጽሚ ክሲ ቀሪቡልኪ ስለ ዘሎ፡ 
ኣድራሻኺ ስለ ዘይተፈልጠ፡ ብጋዜጣ 
ሓዳስ ኤርትራ ተጸዊዕኪ ን17/2/25 ኣብ 
ቤ/ፍ ቅረቢ። እንተዘይቀሪብኪ፡ ጉዳይኪ 
ኣብ ዘየለኽሉ ክርአ ምዃኑ ነፍልጥ።

ወ/ሮ ናዝሬት ገመቹ፡ ኣደይ ሽዋነይሽ 
ሃይሉ ኢማም ስለዝዓረፈት፡ ኣነ ምስ ሓንቲ 
ሓፍተይ  ወረስቲ ምዃንና ይረጋገጸልና 
ስለ ዝበለት፣ ዝቃወም እንተሎ፡ ን24/2/25 
ኣብ ቤ/ፍ 6ይ መጋባእያ ይቕረብ።

ወራሲት ነፍ/ሄር ኣርኣያ ተድላ ወ/ሮ 
ኣበባ ኣርኣያ፡ ተጸዋዕቲ ወረ/ነፍ ኣርኣያ 
ተድላ፡ ነፍ/ሄር ዮውሃንስ ኣርኣያ 1.1 
ሚካኤል የውሃንስ አርኣያ 1.2 ኣስመረት 
የውሃንስ ኣርኣያ 1.3 ራህዋ የውሃንስ 
ኣርኣያ 1.4 ሳራ የውሃንስ ኣርኣያ 1.5 
ራሄል የውሃንስ ኣርኣያ ናይ ምቅሊት 
ክሲ ተመስሪቱልኩም ስለ ዘሎ፡ ን24/2/25 
ኣብ ቤ/ፍ 6ይ መጋባእያ ቁ.1 ቅረቡ። 
እንተዘይቀሪብኩም፡ ጉዳይኩም ኣብ 
ዘየለኹምሉ ክርአ ምዃኑ ነፍልጥ።

ከሳሲ ኣቶ ዓወት ዳንኤል ገብረመድህን፡ 
ተኸሳሲ ኣቶ ጎይትኦም ዓንዶም 
ገብረሂወት፡ ናይ መኪና ስም ምትሕልላፍ 

ክሲ ተመስሪቱልካ ስለዘሎ፡ ን24/2/25 
ኣብ ቤ/ፍ 6ይ መጋባእያ ቁ.1 ቅረብ። 
እንተዘይቀሪብካ፡ ጉዳይካ ኣብ ዘየለኻሉ 
ክርአ ምዃኑ ነፍልጥ።

1ይ ደረጃ ቤት-ፍርዲ ዓዲ 
ጓዕዳድ 

ወ/ሮ ዓዶኒ ለገሰ ተሰማ፡ ወደይ ናትናኤል 
ግርማይ ተስፋጋብር ስለዝተሰወአ፡ ኣነ 
ጥራይ ወራሲት ምዃነይ ይረጋገጸለይ ስለ 
ዝበለት፣ ዝቃወም እንተሎ፡ ን27/2/25 ኣብ 
ቤ/ፍ ይቕረብ። 

ኣቶ መዝገበ ደበሳይ ገብረማርያም፡ 
ኣቦና ደበሳይ ገብረማርያም ገብረሂወትን 
ኣዴና ህድኣት ሃብተማርያም መሓሪን 
ስለዝዓረፉ፡ ኣነ ምስ 7 ኣሕዋተይ  ወረስቲ 
ምዃንና ይረጋገጸልና ስለ ዝበለ፣ ዝቃወም 
እንተሎ፡ ን11/3/25 ኣብ ቤ/ፍ ይቕረብ።

ከሳሲት ወ/ሮ መርሃዊት ኣብርሃም ይሕደጎ፡ 
ተኸሳሲ ኣቶ ኣማኑኤል ኢሳቕ፡ ናይ 
ሓዳር ክሲ ተመስሪቱልካ ስለዘሎ፡ ብኣካል 
ወይ ብሕጋዊ ወኪል ን11/3/35 ኣብ 
ቤ/ፍ ቅረብ። እንተዘይቀሪብካ፡ ጉዳይካ 
ኣብ ዘየለኻሉ ክርአ ምዃኑ ነፍልጥ።

ሃዲያ ሓመድሓሰን ምባል ተሪፉ፡ 
ሳራ መሓመድ ሓሰን ዓብዱልወሃብ 
ተባሂሉ ይተኣረመለይ፡ ስም ኣደይ 
ድማ ሑርያ ሓመድሓጎስ ምባል ተሪፉ፡ 
ሑርያ መሓመድብርሃን በሺር ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን10/3/25 ኣብ ቤ/ፍ ይቕረብ።

ሮዳስ ብርሃነ ዘኬዎስ ምባል ተሪፉ፡ ናርዶስ 
ብርሃነ ዘኬዎስ ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን10/3/25 
ኣብ ቤ/ፍ ይቕረብ።

ሚኪኤለ ኣንበሳ ባህታ ምባል ተሪፉ፡ 
ዘርኦም ኣንበሳ ባህታ ተባሂሉ ይተኣረመለይ 

ስለ ዝበለ፣ ዝቃወም እንተሎ፡ ን11/3/25 
ኣብ ቤ/ፍ ይቕረብ።

ወ/ሮ ፌቨን ብስራት እስቲፋኖስ፡ ብዓል 
ቤተይ ኣቶ ሙሉጌታ ተስፋይ ንጉሰ፡ 
ካብ 2017 ንደሓር ደሃዩ ስለ ዘይብለይ፡ 
ናይ ጥፉእ ውሳነ ይወሃበኒ ስለ ዝበለት፣ 
ዝቃወም እንተሎ፡ ብኣካል ወይ ብሕጋዊ 
ወኪል ን3/3/25 ኣብ ቤ/ፍ ይቕረብ። 

ኣቶ ዘርኣይ ሰመረ ሃብተማርያም፡ ብዓልቲ 
ቤተይ ሃና ቀሺ ክፍለ ወለደገርግሽ 
ስለዝዓረፈት፡ ኣብ ዝንቀሳቐስ ይኹን 
ዘይንቀሳቐስ ንብረታ ንዓይ ናይ መጻምዲ 
መሰለይ ይተሓለወለይ፡ 10 ደቅና ከኣ 
ወረስቲ ምዃኖም ይረጋገጸሎም ስለ ዝበለ፣ 
ዝቃወም እንተሎ፡ ን11/3/25 ኣብ ቤ/ፍ 
ይቕረብ።

ት/ዕድመ ሄኖስ ልኡል፡ ብመንገዲ ሞግዚት 
ወ/ሮ ለተስላሴ ወልዳይ ተኽለሃይማኖት፡ 
ኣዴና ኣስመረት ዑቕባጽዮን ሰመረ 
ስለዝዓረፈት፡ ኣነ ምስ 2 ኣሕዋተይ 
ወረስቲ ምዃንና ይረጋገጸልና ስለ ዝበለት፣ 
ዝቃወም እንተሎ፡ ን11/3/25 ኣብ ቤ/ፍ 
ይቕረብ።

ኣቶ ወልዱ ኣስገዶም ብርሃነ፡ ብዓልቲ 
ቤተይ ኣስካሉ ክፍለ ገብረዝጊ 
ስለዝዓረፈት፡ ንዓይ ናይ መጻምዲ መሰለይ 
ይተሓለወለይ፡ 5 ደቅና ከኣ ወረስቲ 
ምዃኖም ይረጋገጸሎም ስለ ዝበለ፣ 
ዝቃወም እንተሎ፡ ን11/3/25 ኣብ ቤ/ፍ  
ይቕረብ።

1ይ ደረጃ ቤት-ፍርዲ 
ባጽዕ
 

ሳዕድያ ዓብዱ ዑስማን ምባል ተሪፉ፡ 
ሳዕድያ ዓብዱ ዑስማንጀዓሊ ተባሂሉ 
ይተኣረመለይ፡ ስም ኣደይ ድማ መስዑዳ 
ሓጂ እድሪስ ምባል ተሪፉ፡ መስዑዳ ሓጂ 
ኣሕመድ ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን6/2/25 ኣብ 
ቤ/ፍ ይቕረብ።

ፋጡማ  ኣሕመድ መሓመድ፡ ስም 
ኣደይ ጁምዓ ማሕሙድሹም ኣሕመድ 
ምባል ተሪፉ፡ ጁምዓ ማሕሙድ 
መሓመድ ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን4/3/25 ኣብ 
ቤ/ፍ ይቕረብ። 

Notice
 “AGAPE Clearing and Forwarding Private Limited 
Company on their extra ordinary meeting held 
on 24 December 2024 unanimously passed the 
withdrawal of Asefaw Zerie Uqbagiorgis from 
the company by selling his all 35 shares of value 
175,000.00 nkf to Senait Habtom Berh.
  Accordingly , Art. 1   the new structure of the 
share holders and shares read as follows:: Notice 
hereby given to the public that
          Name                               Shares                 
value of shares
1. Senait Habtom Berh                       70                    
350,000.00
2. Tekle Adhanom Beraki                    30                     
150,000.00
            Total                                100                      
500,000.00 
AGAPE Clearing and Forwarding Private 

Limited Company



ሓዳስ   ኤርትራ

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት

ሃገራዊ ውድድር ‘ክለባት ኵዕሶ እግሪ ደቂ-ኣንስትዮ’ ክካየድ እዩኣሚር ዓሊኣሚር ዓሊ
  ሃገራዊ ፈደረሽን ኵዕሶ እግሪ ኤርትራ፡ ካብ 

1 ክሳብ 16 ለካቲት ሃገራዊ ውድድር ክለባት 
ኵዕሶ እግሪ ደቂ-ኣንስትዮ ኣብ ስታድዩም 
ኣስመራ ክካየድ ምዃኑ፡ ትማሊ ረቡዕ ኣብ 
ዝገበሮ ጋዜጣዊ መግለጺ ሓቢሩ። 
  ኣብዚ ብዓይነቱን ቅርጹን ንፈለማ ግዜኡ 

ዝካየድ ውድድር፡ ብዘይካ ዞባ ሰሜናዊ 
ቀይሕ ባሕሪ፡ ካብ ዝተረፋ ሓሙሽተ ዞባታት 
ዝተዋጽኣ 12 ጋንታታት ክሳተፋ እየን። 
ኣብዚ ዞባታት ብሕሩያት ጋንታታተን ኣቢለን 
ዝሳተፋኦ ውድድር፡ ሰሜናዊ ቀይሕ ባሕሪ 
ኣብ ዞባኣ ኣብ ውድድር ተጸሚዳ ብምህላዋ 
እያ ክትሳተፍ ዘይከኣለት። ዓንሰባ፡ ደቡብ፡ ጋሽ 
ባርካን ደቡባዊ ቀይሕ ባሕርን፡ ብሕሩያት 
ጋንታታተን ክሳተፋ እንከለዋ፡ ዝተረፋ 
ሸሞንተ ጋንታታት ኣብ ስሩዕ ውድድራት 
ኵዕሶ እግሪ ዞባ ማእከል ተጠርኒፈን ዝወዳደራ 
ጋንታታት ደንደን፡ ሰገን፡ ኢንሹራንስ፡ ሓይሊ 
ኣየር፡ ሰምበል፡ ጎዳይፍ፡ ዕዳጋ ሓሙስን 
ገጀረትን እየን። 
  ሃገራዊ ፈደረሽን ምስ ዝተፈላለዩ ኣካላት 

ድሕሪ ዝገበሮ ርክብ፡ ዓቕሚ ናይዘን ተሳተፍቲ 
ጋንታታት ኣብ ግምት ብምእታው፡ ኣብ 

ክልተ ምድብ (ካታጎሪ) ከፊሉዎ ኣሎ። ምድብ 
ኤ፡ ነተን ዝዓበየ ዓቕሚ ዘለወን ኣርባዕተ 
ጋንታታት ዞባ ማእከል ደንደን፡ ሰገን፡ 
ኢንሹራንስን ሓይሊ ኣየርን ዝሓቖፈ እዩ። 
ምድብ ቢ ድማ፡ ብሰንኪ ስሑው ውድድር 
ክግምገማ ዘይከኣላ ናይ ዞባታት ጋንታታት፡ 
ምስ ዝተረፋ ኣርባዕተ ናይ ምምሕዳራት 
ጋንታታት ዞባ ማእከል ተጠርኒፈን ኣለዋ። 

  ዕላማ ናይ’ዚ ውድድር ብቐንዱ ኵዕሶ 
እግሪ ደቂ ኣንስትዮ ንምዕባይ ክኸውን እንከሎ፡ 
ኣብ ዞባ ማእከል ጥራይ ተሓጺሩ ዝርከብ 
ውድድራት ናብ ኩለን ዞባታት ተበጻሒ 
ዝኾነሉ መንገዲታት ንምፍጣር፡ ዞባታት 
ዘለወን ዓቕሚ ንምፍታሽ ከምኡ’ውን ነቲ 
ኣብ መጻኢ ክካየድ ከም ውጥን ተታሒዙ 
ዘሎ ሊግ ኵዕሶ እግሪ ደቂ ኣንስትዮ ኤርትራ 

ንምግምጋም፡ ዝዓለመ’ውን ምዃኑ ኣብቲ 
ኣጋጣሚ ተገሊጹ።
  እዚ ውድድር ድሕሪ ምክያዱን 

ምግምጋሙን፡ ደረጃን ብቕዓትን ደቂ 
ኣንስትዮ ተጻወትቲ ሃገርና ኣብ ከመይ ደረጃ 
ከምዘሎ፡ ኣብ ንቕሓት ሕብረተሰብን ተራ 
ወለድን ዘተኮረ ሰሚናር ክካየድ ድማ፡ ከም 
መደብ ተታሒዙ ኣሎ። 
  ‘ኣቐዲሙ ኣይተሓበረናን’፡ ‘እኹል ናይ 

ምድላው ግዜ ኣይረኸብናን’ ዝብሉ ገለ 
ካብቶም ቅድሚ ሕጂ ብዞባታት ዝቐርቡ 
ዝነበሩ ጥርዓናት እዮም። እዚ ንኸይከውን ግና፡ 
ፈጻሚት ኣካል ሃገራዊ ፈደረሽን ኣቐዲሙ 
ምስ ሽዱሽተአን ዞባውያን ፈደረሽናት 
ብምርኻብ፡ እቲ ውድድር ክካየድ ምዃኑ 
ኣቐዲሙ ሓበሬታ ከምዘሕለፈን ንሕግታት 
ናይዚ ውድድር ዝገልጽ 19 ዓንቀጻት ዝሓዘለ 
ወረቓቕቲ’ውን ኣብ ግዜኡ ናብ ዞባታት 
ከምዝለኣኸን ኣፍሊጡ።
  ብተወሳኺ፡ ኣብ ክልተኡ ምድብ 

ካብ ቀዳማይ ክሳብ ሳልሳይ ደረጃ ንዝሓዛ 

ጋንታታት፡ ናይ ገንዘብን ዋናጩን ሽልማት 
ክህሉ እዩ። ኣብ ነፍሲ ወከፍ ጸወታ ከኣ፡ 
ብሉጽ ብቕዓት ንዘርኣየት ተጻዋቲት 
ሽልማት ብልጽቲ ተጻዋቲት  ክወሃብ እዩ። 
ኣብ ምዝዛም እዚ ውድድር ከኣ፡ ንብልጽቲ 
ሓላዊት ልዳትን ብልጽቲ ተጻዋቲትን 
ውልቃዊ ሽልማት ተዳልዩ ይርከብ።
  እዚ ሃገራዊ ውድድር ካብቲ ቅድሚ ሕጂ 

ዝተኻየደ ናይ ደቂ ኣንስትዮ ውድድራት 
ፍልይ ዘብሎ፡ ኩሉ ግጥማት ብደቂ ኣንስትዮ 
ደያኑ ዝእለ ብምዃኑ እዩ። 16 ደያኑ፡ ክልተ 
ኮሚሽነራት፡ ክልተ ድማ ብመዳይ ግምገማ 
(assessment) ነዚ ውድድር ክመርሓኦ 
እየን። እዚ ውድድር፡ ደቂ ኣንስትዮ ሃገርና 
ብኹሉ ንጥፈታት ኵዕሶ እግሪ ጐሊሐን 
ንኽወጻ፡ በሪ ዝኸፍት ብዓይነቱ ናይ ፈለማ 
ውድድር እዩ።
  ጋንታታት፡ ካብዚ ውድድር ቅዱስ ቅንኢ 

ናይተን ዓበይቲ ጋንታታት ሓዲሩወን ንኽወጻ፡ 
ብእሩም ጠባይ ክጻወታ፡ እዚ ውድድር 
ንደቂ ኣንስትዮ ጥራይ ዝወከለ ብምዃኑ 
ድማ፡ ደያኑ ብትብዓት፡ ሓይለንን ዓቕመንን 
ከርእያሉ፡ ሃገራዊ ፈደረሽን ተላብዩ።

ውድድር ማውንተይን ባይክ ኣብያተ ትምህርቲ ቀጺሉውድድር ማውንተይን ባይክ ኣብያተ ትምህርቲ ቀጺሉ
ሻምፕዮን ቅድድም ብሽክለታ ማውንተይን 

ባይክ ኣብያተ ትምህርቲ ዞባ ማእከል፡ 
ብቕድሚ ትማሊ ቀጺሉ።
  ኣብ’ዚ ሳልሳይ መድረኽ፡ ተቐዳደምቲ 

ካልኣይ ደረጃ ክሊ ዕድመ 17ን 18ን ካብ 
እምባትካላ ተበጊሶም ኣብ ማይ ድምነት 
ዝዛዘመ ናይ 37 ኪሎ ሜተር ናይ በረኻ 
ውድድር እዮም ኣካይዶም። ክልተ ናይ 
ዓቐብ ቅጽበታዊ ውድድር ዘጠቓለለ ድማ 

ነይሩ። 
  ኣብ መዛዘሚ ኣብ ዝተኻየደ ቅጽበታዊ 

ውድድር፡ እሰይ ኪዳነ ካብ ቤ/ት ሓርነት 
ክዕወት እንከሎ፡ ሴም መርሃዊ - ሰምበል፡ 
ነስረላህ ዓብደረዛቕ - እምባሃራ ካልኣይን 
ሳልሳይን ኣትዮም። 
  እሰይ ብ22 ነጥቢ ንማልያ ኣንበሳ ዓቐብ 

ተዓዊቱላ። ዳኒኤል የማነ ካብ ባርካ ብ15 
ነጥቢ፡ ሴም መርሃዊ ብ13 ነጥቢ ድሕሪኡ 

ተሰሪዖም። 
  ንናይ ነጥቢን ግዜን ዝወሃብ ቀጠልያን ብጫን 

ማልያ ከኣ፡ ነስረላህ ዓብደረዛቕ ተዓዊቱለን። 
  ብጋንታ ቤት ትምህርቲ ደንደን ብ10 ሰዓት፡ 

27 ደቒቕን 26 ካልኢትን ትመርሕ። ሓላይ 
ብ7 ደቒቕን 22 ካልኢትን ድሒራ ካልአይቲ፡ 
ባርካ ብ8 ደቒቕን 22 ካልኢትን ድሒራ 
ሳልሳይ ደረጃ ምሓዘን፡ ካብ ጨንፈር ሚኒስትሪ 
ትምህርቲ ዞባ ማእከል ዝተረኽበ ሓበሬታ 
የረድእ።

ኣብ ቀዳሞት ዓመታት ናይ 2010ታት 
ድሕሪ’ቲ ኣብ ብራዚላዊት ክለብ ሳንቶስ 
ዘርኣዮ ብርቂ ብቕዓት፡ ቀልቢ ሪያል 
ማድሪድን ባርሴሎናን ዝርከባአን ብዙሓት 
ዓበይቲ ክለባት ኤውሮጳ ክስሕብ ክኢሉ። ኣብ 
ግንቦት 2013 ከኣ፡ ናብ ባርሴሎና ተጸምቢሩ። 
ብዝነበሮ ተፈጥሮኣዊ ሰሓቢ ምልከት ኵዕሶ፡ 
ነቲ ኣብቲ እዋን’ቲ ብሮናልዶን መሲን 
ተዓብሊሉ ዝነበረ ውልቃዊ ሽልማት ክቋደሶን 
ካብኡ ሓሊፉ’ውን ክብሕቶን ትጽቢት 
ብዙሓት ነይሩ። ብዓቢኡ ከኣ፡ ነታ ኣብ 
2002 ዋንጫ ዓለም ድሕሪ ምዕታራ ንነዊሕ 
ዓመታት ዘይማእማኣ ሃገሩ ብራዚል፡ ናብቲ 
እትልለየሉ ዝለዓለ መድረኽ ከብጸሓን ዋንጫ 
ዓለም ከዕትራን ግምት ነይሩ። 
  እንተኾነ፡ ድሕሪ ናይ 10 ዓመታት 

ጉዕዞ ናይ ኤውሮጳ፡ ዝተገብረሉ ትጽቢት 
ከይመለሰ ክንደይ ሓርጎጽጎጽ ኣሕሊፉ፡ ኣብ 
ክራማት 2023 ናብ ስዑዲ ዓረብ ክለብ 
ኣል-ሂላል ተጸምቢሩ። ኣብ ዝሓለፉ 18 
ኣዋርሕ ሸውዓተ ግጥማት ጥራይ ኣካይዱ 
ድማ፡ ቅድሚ ገለ መዓልታት ውዕሉ ኣቋሪጹ 
ተፋንዩ። እቲ ዝወጽእ ዘሎ ዜናታት ብዙሕ 
እኳ እንተኾነ፡ ዝያዳ ግና ናብታ 12 ዓመታት 
ዝተፈለያ - መበገሲት ፕሮፈሽናል ናይ ጸወታ 
ግዜኡ ዝኾነት ሳንቶስ ክምለስ ምዃኑ እዩ 
ዝንገረሉ ዘሎ - ንብራዚላዊ ነይማር ጁንየር።
እቲ ዝበለጸ ግዜ ናይ ነይማር መዓስ ነይሩ?
  ኣብ ሳንቶስ ዘርኣዮ ብቕዓት፡ ምስ 

ተውህቦኡ ዝድመር፡ መሰረት እቲ 
ብራዚላውያን ተጻወትቲ ኣብ ጎደናታትን 
ሻውላትን ሃገሮም ብምጽዋት ዝፈጥርዎ 
ምልከት ኵዕሶ እዩ። ኣብ ጕዕዞኡ’ውን ዝበለጸ 
ኣበጋግሳ ነይሩዎ። ምኽንያቱ፡ ሽልማት 

ዝበለጸት ሸቶ ዓለም ‘ፑሽካሽ’ ኣብ 2011 
ኣብ ጽምብል ባሎን ድ’ኦር ክዕወተላ እንከሎ፡ 
ዝበለጸ ደቡብ ኣመሪካዊ ተጻዋታይ’ውን 
ተባሂሉ። ኣብ ሊግ ሃገሩን ኮፓ ሊበርታዶረስን 
(ናይ ደቡብ ኣመሪካ ክለባት ዝሳተፋሉ 
ልክዕ ከም ሻምፕዮንስ ሊግ ናይ ኤውሮጳ)፡ 
ከምኡ’ውን ዋንጫ ክለባት ዓለምን ዘርኣዮ 
ብቕዓት፡ ስሙ ክንዮ ሃገሩ ኣብ ኤውሮጳ 
ክጋዋሕ ኣኽኢልዎ እዩ።
  እቲ ዝበለጸ ግዜኡ ግና፡ ናይ ባርሴሎና 

ጕዕዞኡ እዩ። ወዲ 21 ዓመት ምስ ኮነ 
ናብ ባርሳ ዝተጸምበረ ነይማር፡ ምስ ድንቂ 
ተጻዋታይ መሲን ደቂ ጋንታኡን ክላፈን 
ግዜ ኣይወሰደን፣ ንዓለም ሓዲሽ ኮኾብ 
ምምጻኡ’ውን ኣርኣያ። ብፍላይ ሉዊስ 
ስዋረዝ ኣብ 2014 ካብ ሊቨርፑል ምስ 
ተጸምበሮም፡ ኤም.ኤስ.ኤን (MSN) ዝተሰምየ 
ሓያል መስመር መጥቃዕቲ መስሪቶም፡ እቲ 
ዝበለጸ ግዜ ኣሕሊፎም። ነይማር፡ ብውልቂ 
ወሳኒ ተጻዋታይ ክኸውን ክኢሉ፣ መሪሕ 
ተጻዋታይ ግና ኣይኮነን። ዝያዳ ክብሪ’ውን፡ 
ንመሲ ይወሃብ ምንባሩ ይዝከር። መሲ፡ ምስ 
ሮናልዶ ኣብ ኩሉ መዳይ እንክወዳደር ድማ፡ 
ተራ ናይ’ዚ ንሸቶ ዘይስስዕ ዝነበረ ብራዚላዊ፡ 

ሰማይ ጠቀስ ነይሩ።
  8 መጋቢት 2017 ግና፡ ንምውጻእ 

ነይማር ዝደፋፈአት ዕለት ምዃና ይንገር። 
ኣብ ቀዳማይ እግሪ ሻምፕዮንስ ሊግ ኣብ 
ሜዳኣ ብፒኤስጂ 4ብ0 ተሳዒራ ዝነበረት 
ባርሳ፡ ኣብቲ ዕለት ኣብ ካልኣይ እብረ ተኣምር 
ክበሃል ብዝከኣል 6ብ1 ተዓዊታ፡ ብድምር 
6ብ5 ስዒራ ናብ ርብዒ ፍጻመ ዝሓለፈትሉ 
እዋን እዩ። ኣብቲ ጸወታ ልዕሊ ዝኾነ ሰብ 
ነይማር ልዑል ኣበርክቶ ነይሩዎ። ክልተ 
ሸቶታት ባዕሉ ከመዝግብ እንከሎ፡ ነታ ሰርጆ 
ሮበርቶ ኣብ መበል 95 ደቒቕ ዘመዝገባን 
ዘሕለፈቶምን ሸቶ ድማ ሃንዳሲኣ ንሱ እዩ። 
  ነይማር፡ ሓንቲ ካብተን ዘመዝገበን 

ሸቶታት፡ ኣብ መበል 91 ደቒቕ እተረኽበት 
ትብዓት እትሓትት ፍጹዕ ቅላዕ እያ ነይራ። 
ቀዳማይ ሃራሚ ፍጹም ቅላዕ ዝነበረ መሲ፡ 
ኣቐዲሙ ንሳልሳይቲ ሸቶ ብፍጹም ቅላዕ 
ኣመዝጊቡ ነይሩ። 
  እዛ ጸወታ፡ ንዝኾነት ጋንታ ክስከማ 

ከምዝኽእል ዘተባብዐቶ እያ ነይራ። ዝያዳ 
ሞሳ ግና፡ ናብ መሲ ብምዝዛዉን፡ ኣብ 2015 
ድማ ብሓባር እናተጻወቱ መሲ ባሎን ዲ’ኦር 
ብምዕታሩን፡ ቀንዲ/መሪሕ ተጻዋታይ ክኾነላ 

ናብ ዝእኽል ክለብ 
ክኸይድ ከምዝቐሰቦ 
ይግለጽ። ወላ’ኳ 
ኣቦኡ፡ ዝሓለፈ 
ወርሒ  ድሕሪ 
ሸሞንተ ዓመታት፡ 
“እታ ጋንታ ንመሲ 
ቦታኡ ክትምንጥሎ 
ዝደለየት ትመስል 
ነይራ። ነይማር ግና፡ 

ንመሲ መንጢሉ ዝዓበየ ኮኾብ ባርሳ ክኸውን 
ብዘይምድላዩ እዩ ወጺኡ።” እንተበለ።
  በዚ ኮይኑ በቲ ግና፡ ኣብ ክራማት 

2017 ዝኸበረ ተጻዋታይ ዓለም ብዘጸውዖ 
222 ሚልዮን ዩሮ ተኸፊልሉ፡ ናብታ ቀንዲ 
ተጻዋታይ ክኾነላ ከምዝእኽል ዝኣመነላ 
ፒኤስጂ ተጸምቢሩ። እዛ ክለብ፡ ዋንጫ 
ሻምፕዮንስ ሊግ ክትዓትር ብምድላያ እያ፡ ነዚ 
ክሳብ ሕጂ ዝኾነ ተጻዋታይ ዘይበጽሖ ገንዘብ 
ከፊላትሉ።
  ኣብዛ ጋንታ ኣብ ዝጸንሓሉ ግና፡ ወነንቲ 

ናይ’ታ ጋንታ ዝገብሩሉ ዝነበሩ ሓለፋታት 
ናብ በሽቀጥቀጥ ስለዘድሃበሉ፡ ክእለቱ 
ምሒር ከርኢ ኣብ ዝፍትነሉ ዝገጥሞ ዝነበረ 
ተደጋጋሚ መጕዳእቲ፡ ካብ ሜዳ ወጻኢ 
ዝነበሮ ቀይዲ በተኽ ኣካይዳን ካልእን፡ ጉዕዞኡ 
ስሙር ኣይነበረን። ኣብተን ካብ መጕዳእቲ 
ሓውዩ ዝስለፈለን ዝነበረ ግጥማት ወሳኒ ካብ 
ምዃን ግና ኣይተዓንቀጸን፣ መራሒ ግና 
ኣይኮነን። 
  ንፒኤስጂ፡ ነታ እትምነያ ዋንጫ 

ሻምፕዮንስ ሊግ ከምጸኣላ ኣይከኣለን። ኣብ 
2019-20 ኣብ ፍጻመ በጺሖም ብባየር ሙኒክ 
1ብ0 ምስዓሮም ይዝከር። ነቲ ፒኤስጂ ከም 
ድላያ እትዕወተሉ ናይ ፈረንሳ ውድድር 
ኣብ ምዕዋት እውን ንሱ ተወሳኺ እምበር፡ 
ዘምጸኦ ለውጢ ኣይነበረን። ምስቲ ኣብ 
መወዳእታ ዓመታት መሪሕ ተጻዋታይ 
ፒኤስጂ እናኾነ ዝመጸ ኪልያን ምባፐ 
ብዝነበሮ ዘይምስምማዕ ድማ፡ ዘይዕዉት ግዜ 
ኣሕሊፉ እንተተባህለ ምግናን ኣይኮነን። 
  ኣብ ክራማት 2023 ከኣ፡ ኣሽንኳይ 

ንሮናልዶን መሲን ካብ ዝፋኖም ከውርዶም፡ 
ከም ዝኾነ ተጻዋታይ ሓንሳብ’ውን ትዅን 

መደብ ጸወታመደብ ጸወታ

ነይማር፡ ምስ ምሉእ ዓቕሙ ዝተኸስረ  ተጻዋታይነይማር፡ ምስ ምሉእ ዓቕሙ ዝተኸስረ  ተጻዋታይ

ሎሚሎሚ
ዘዋሪት ዋንጫ

ቀይሕ ባሕሪ - ደንደን ቢ 11፡30 ቅ.ቀ
ኣስመራ ቢራ - ፓራዲዞ 1፡30 ድ.ቀ

ሱፐር ዲቪዥን ‘ኤ’ሱፐር ዲቪዥን ‘ኤ’
ኣልታሕሪር - ማይ ተመናይ 3፡30 

ድ.ቀ
ኤውሮፕያን ሊግኤውሮፕያን ሊግ

ኤ.ሲ.ኤ.ቢ - ማን ዩናይትድ
ቶተንሃም - ኢልፍስቦርግ 

ሮማ - ኢንትራክፍራንክ ፈርት 
ኣያክስ - ጋላታሳራይ

ብዘይካ’ዚ፡ ካልኦት 14 ግጥማት’ውን 
ሰዓት 11፡00 ድ.ቀ ክካየድ እዩ።

ብሉጽ ተጻዋታይ ዓለም ከይተባህለ፡ ካብ 
ኤውሮጳ ወጺኡ ናብቲ ብብዝሒ ገንዘብ 
ዝኸፍል ዘሎ ሊግ ስዑዲ ዓረብ ግዒዙ። 
ሸውዓተ ግጥማት ተጻዊቱ ከኣ፡ ብሰሪ 
ተደጋጋሚ መጕዳእቲ፡ ብስምምዕ ምስ ክለቡ 
ዝነበሮ ውዕል ኣፍሪሱ ተፈላልዩ። 
  በዚ ኮይኑ በቲ፡ ታሪኽ ነይማር ብዙሕ 

ዘዛርብ ፍጻመታት ዘለዎ እዩ፣ ብሓጺሩ ግና 
ከምዚ ይመስል። ምስቲ ዝነበሮ ኣበጋግሳን 
ድሕሪ ሮናልዲንዮ ዳርጋ ኣብኡ ጥራይ ዝርከብ 
ዝነበረ እጹብ ድንቂ ውልቃዊ ክእለትን ከኣ፡ 
ብስሙ ብዙሕ ታሪኽ ከጽሕፈሉ ንዓመታት 
ተሃንጥዩ ዝነበረ መድረኽ ኵዕሶ እግሪ ዓለም፡ 
ብርዑ ከቐምጥን መዝገቡ ክዓጹን ተቐሲቡ 
ኣሎ። ንሱ ኸኣ፡ ወርቃዊ ግዜኡ ዛዚሙ። 
ብራዚላውያን፡ ኣብ ልዕሊኡ ዝነበሮም እምነት 
ምዕዋት ዋንጫ ዓለም’ውን ብተመሳሳሊ። 
ምናልባት ግና ኣብ ዋንጫ ዓለም 2026 
ተመሪጹ እንተኣዐወቶም ብሕጂ ዝርአ እዩ - 
ኣብ ኵዕሶ ዘየጋጥም ስለዘየለ።



ሓዳስ   ኤርትራ

ዜና ወጻኢዜና ወጻኢዜና ወጻኢዜና ወጻኢ
ሚርያም ኣብርሃምሚርያም ኣብርሃም

 ተረኛ ፋርማሲ ተረኛ ፋርማሲ ጎደና ቁ.ስልኪ 
ጎደና-117-15፡ ቁ.11፡ጥቃ ሼል ዕቝበ ሃይለ 121140

ዕለትዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

abur Printing Services

ትራምፕ፡ ናብ ቀዳማይ ሚኒስተር እስራኤል ዕድመ ልኢኹፕረዚደንት ሕቡራት መንግስታት 
ኣመሪካ ዶናልድ ትራምፕ፡ ቀዳማይ 
ሚኒስተር እስራኤል በንያሚን ናታንያሁ 
ኣብ ኣመሪካ ዑደት ክፍጽም ዝዕድም 
ወግዓዊ ደብዳበ ሰዲዱ።
እቲ መልእኽቲ፡ ቀዳማይ ሚኒስተር 

ናታንያሁ ዝመጽእ 4 ለካቲት ኣብ ኣመሪካ 
ምብጻሕ ከካይድን፡ ምስ ዶናልድ ትራምፕ 
ተራኺቡ ኣብ ጉዳይ ሰላም እስራኤልን 
ጎረባብቲ ሃገራትን ክዘራረብን ዝዕድም 
እዩ።
ፕረዚደንት ትራምፕ፡ ኣብዚ ዳግማይ 

ናብ ስልጣን መሪሕነት ተመሊሱ ዘሎወሉ 
እዋን፡ ናታንያሁ ናብ ቤተ-መንግስቲ 
ዋይት ሃውስ ዝበጽሕ ቀዳማይ መራሒ 
ክኸውን ድሌቱ ምዃኑ ኣብሪሁ። 

ኣካይዱ’ውን ክእሰር ከምዘለዎ’ዩ እቲ ቤት 
ፍርዲ ዝእዝዝ። እንተኾነ ተግባራውነት 
ናይቲ ትእዛዝ ኣጠራጣሪ ምዃኑ ዝተፈላለዩ 
ወገናት የመልክቱ።
ፕረዚደንት ኣመሪካ ነበር ጆ-ባይደን፡ 

ኣብ ናይ ስልጣን ግዜኡ ነቲ ብኣህጉራዊ 
ቤት-ፍርዲ ገበነኛታት ዝተመስረተ ክሲ 
ብምኹናን፡ እቲ ቤት-ፍርዲ ኣብ ልዕሊ 
ናታንያሁ ናይ ማእሰርቲ ውሳነ እንተ 
ኣመሓላሊፉ እገዳ ክገብረሉ ምዃኑ 
ኣጠንቂቑ በይሩ።
ዶናልድ ትራምፕን በንያሚን ናታንያሁን፡ 

ዝሓለፈ ወርሒ ሓምለ ኣብ ክፍለ-ሃገር 
ፍሎሪዳ - ሕቡራት መንግስታት ኣመሪካ 
ቀጥታዊ ርክብ ኣካይዶም ምንባሮም 
ይጥቀስ።

መጠን ሰደድ ባህርያዊ ጋዝ ሩስያ ሓዲሽ ክብረ-ወሰን ሒዙ
መጠን ሰደድ ፈሳሲ ባህርያዊ ጋዝ 

ፈደረሽን ሩስያ፡ ኣብ ዝሓለፈ ዓመት 
ሓዲሽ ክብረ-ወሰን ከምዝሓዘ ተሓቢሩ።
ሩስያ ኣብ ዝሓለፈ ዓመት ኣስታት 33.6 

ሚልዮን ቶን ባህርያዊ ጋዝ ናብ ካልኦት 
ሃገራት ከምዝለኣኸት ዝጠቐሱ ጸብጻባት፡ 
እቲ ኣሃዝ ምስቲ ናይ ቅድሚኡ ዝነበረ 

ዓመት ክነጻጸር እንከሎ ብ4 ሚእታዊት 
ከምዝዓበየ ኣነጺሮም።
ልዕሊ ፍርቂ ካብቲ ሰደድ ናብ ሃገራት 

ኤውሮጳዊ ሕብረት ከምእተላእከ 
ዝሓበረት ሩስያ፡ ሃገራት ምዕራብ ካብቲ 
ኣብ ቀረብ ባህርያዊ ጋዝ ሩስያ ዘለወን 
ምርኰሳ ብቐሊሉ ክናገፋ ከምዘይክእላ 

ልኡኽ ሩስያ፡ ኣብ ሶርያ ምብጻሕ የካይድ ደ.ሪ.ኮንጎ -  ነበርቲ ኪንሻሳ 
ንኤምባሲታት ኣጥቂዖምልኡኽ ፈደረሽን ሩስያ፡ ኣብ ከተማ 

ደማስቆ - ሶርያ ምብጻሕ የካይድ ከምዘሎ 
ተሓቢሩ።
እቲ ብምክትል ሚኒስተር ጉዳያት 

ወጻኢ ሚካኤል ቦግዳቮን ዝተመርሐ 
ፍሉይ ልኡኽ፡ ምስ ሓደስቲ መራሕቲ 
ሶርያ ክዘራረብ ትጽቢት ከምዘሎ ይግለጽ 
ኣሎ።
ሩስያ፡ ፕረዚደንት ሶርያ ነበር ባሻር ኣል-

ኣሳድ ካብ ስልጣኑ ካብ ዝእለ ንደሓር 
ንፈለማ እዋን’ያ ናብታ ሃገር ላዕለዋይ 
ልኡኽ ትሰድድ ዘላ።
እቲ ምብጻሕ፡ ኣካል ናይቲ ሩስያ 

ምስ ሶርያ ዘለዋ ወተሃደራዊ ዝምድና 
ንምድንፋዕ እተካይዶ ዘላ ጻዕርታት 
ምዃኑ እዩ ዝሕበር ዘሎ። 

“ኣብ ሶርያ 
ተፈጢሩ ዘሎ ናይ 
ስልጣን ምቅይያር፡ 
ንዝምድና ክልተአን 
ሃገራት ብኣሉታ 
ኣይጸልዎን እዩ” 
ዝበለ ሚካኤል 
ቦግዳቮን፡ ሩስያ 
ንሓድነትን ሰላምን 
ህዝቢ ሶርያ 
ከምእተኽብር 
ኣነጺሩ።
እቲ ልኡኽ ብተወሳኺ፡ ክልተአን ሃገራት 

ኣብ ጽላታት ንግዲ፡ ቁጠባ፡ ጸዓትን ትሕተ-
ቅርጺን ንምትሕግጋዝ ዝዓለመ ዝርርብ 
ምስ ሰብ-መዚ ሶርያ ከምዘካይድ ኣረዲኡ።

ኣብ ደሞክራሳዊት ሪፓብሊክ ኮንጎ 
ንዕጡቕ ጉጅለ ኤም-23 ዝቃወሙ 
ሰልፈኛታት፡ ኣብ ከተማ ኪንሻሳ 
ንዝርከብ ገለ ኤምባሲታት ከምዘጥቅዑ 
ይሕበር ኣሎ።
እቶም ኣብ ሃገሮም ተኸሲቱ ብዘሎ 

ኩነታት ዝተቘጥዑ ሰልፈኛታት፡ 
ሃገራት ምዕራብን ዝተፈላለያ ሃገራት 
ኣፍሪቃን፡ ንምብራቓዊ ክፋል እታ ሃገር 
ተቖጻጺሩ ንዘሎ ዕጡቕ ጉጅለ ኤም-23 
ይድግፋ ከምዘለዋ ብምኽሳስ እዮም 
ንኤምባሲታተን ከጥቅዑ ጀሚሮም።
“ርዋንዳ ምስ ቤልጅዩም፡ ፈረንሳ፡ 

ሕቡራት መንግስታት ኣመሪካን 
ካልኦት ሃገራትን ተሻሪኻ ነቲ ዕጡቕ 
ጉጅለ ትድግፍ ኣላ” ዝበሉ እቶም 
ተቓወምቲ፡ ኣብ ቀጽሪ ናይ ብርክት 
ዝበለ ኤምባሲታት ሓዊ ከምዘቃጸሉ 
ተፈሊጡ።

ገሊጻ።
ሩስያ ንመጠን ሰደድ ፈሳሲ ባህርያዊ ጋዛ 

ንምዕባይ ብዙሓት ዓበይቲ ፕሮጀክትታት 
ሓንጺጻ ከምዘላ ዝሓበረ ሓደ ካብ 
ላዕለዎት ሰብ-መዚ’ታ ሃገር፡ ዝዓበየ መጠን 
እቲ ሰደድ ናብ ሃገራት ኤውሮጳን ኤስያን 
ከምዘቕንዕ ኣረዲኡ።
ብመሰረት ጸብጻባት፡ ሃገራት ኤውሮጳዊ 

ሕብረት ኣብ 2024 ኣስታት 17.4 
ሚልዮን ቶን ፈሳሲ ባህርያዊ ጋዝ ካብ 
ሩስያ ዓዲገን።
እቲ ሰደድ ብሚእታዊት ክረአ እንከሎ 

ንልዕሊ 52.1 ሚእታዊት ከምዝሽፍን 
ዝጠቐሱ እቶም ጸብጻባት፡ ፈረንሳ፡ 
ቤልጂዩም፡ ስጳኛን ኔዘርላንድስን እተን 
ቀዳሞት ሸመትቲ ምንባረን ኣብሪሆም።

ብፍላይ ቀጽሪ ኤምባሲታት ፈረንሳን 
ቤልጅዩምን ገለ ዕንወት ከምዝወረዶ’ዩ 
ዝሕበር ዘሎ።
ርዋንዳ፡ ነቲ ብማዕድናት ሃብታም 

ምዃኑ ዝንገረሉ ምብራቓዊ ክፋል 
ደ.ሪ.ኮንጎ ዝተቘጻጸረ - ብዓሌት ቱትሲ 
ዝምራሕ ዕጡቕ ጉጅለ ትድግፍ 
ከምዘላ’ኳ ክትክሰስ እንተጸንሐት፡ እታ 
ሃገር ግን ነቲ ክሲታት ኵሉ ግዜ ምስ 
ነጸገቶ እያ።
ብመሰረት ጸብጻባት፡ ዝሓለፈ 

መዓልታት ጉጅለ ኤም-23 ንከተማ 
ጎማ ኣብ ዝተቘጻጸረሉ ልዕሊ 100 ሽሕ 

ነበርቲ ካብ ቤት-ንብረቶም ተመዛቢሎም 
ኣለዉ። ብሰንኪ’ቲ ኣብ ደ.ሪ.ኮንጎ ዘሎ 
ቀጻሊ ጸጥታዊ ዘይምርግጋእ፡ ዛጊት 
ልዕሊ 7 ሚልዮን ዜጋታት’ታ ሃገር ካብ 
መነባብሮኦም ከምእተመዛበሉ ጸብጻብ 
ውድብ ሕቡራት ሃገራት የነጽር።

ህንዲ - ብጽቕጥቅጥ ብዙሓት ሰባት ሞይቶም

ሩስያን ሶርያን ብዙሕ ሓባራዊ 
ረብሓታት ከምዘለወን ዝጠቐሰ ላዕለዋይ 
ሓላፊ ምምሕዳር ሶርያ ኣሕመድ 
ኣል-ሻራ ብወገኑ፡ ሩስያ ነቲ ዝምድና 
ብዘዳኽም ኣገባብ ካብ ሶርያ ክትወጽእ 
ድሌት ከምዘይብሉ ገሊጹ።

ኣብ ሰሜናዊ ክፋል ህንዲ፡ ኣብ ሓደ 
ሃይማኖታዊ በዓል ብዘጋጠመ ሓደጋ 
ጽቕጥቅጥ፡ ብውሕዱ 15 ሰባት 
ከምዝሞቱ ይሕበር ኣሎ።
ብተወሳኺ፡ በቲ ጽቕጥቅጥ ካልኦት 

ብዓሰርተታት ዝቑጸሩ ሰባት ቆሲሎም 
ብምህላዎም፡ ቁጽሪ ምዉታት ከይዛይድ 
ስግኣት ከምዘሎ፡ ሰብ-መዚ ሚኒስትሪ 
ጥዕና’ታ ሃገር ሓቢሮም።
ኣብቲ ዝካየድ ዘሎ ብ‘ሙሃ ሙምባ 

ሜላ’ ዝፍለጥ ዓቢ ሃይማኖታዊ በዓል፡ 
ልዕሊ 100 ሚልዮን ህንዳውያን 
ክሳተፍዎ መደብ ተታሒዙ ከምዝነበረ 
ተገሊጹ።
ቀንዲ ጠንቂ ናይቲ ሓደጋ ብዝሒ 

ህዝቢን ድኹም ምሕደራን ምንባሩ 
ዝጠቐሱ ተሳተፍቲ ናይ’ቲ ሃይማኖታዊ 
በዓል፡ ኣብ ዝመጽእ እዋን ኣብ ዝኽበር 
ተመሳሳሊ በዓላት’ውን ከምዚ ዝበለ 
ሓደጋታት ንኸየጋጥም ጥንቃቐ ክግበር 

ጻውዒት ኣቕሪቦም።
ኣብ ዝሓለፈ ዓመት’ውን፡ ኣብ ሓደ 

ሃይማኖታዊ በዓል’ታ ሃገር ብዝተኸስተ 
ሓደጋ ጽቕጥቅጥ፡ ኣስታት 121 ሰባት 
ከምዝሞቱ ናይ ሽዑ ጸብጻባት ይሕብሩ።
ኣብ ህንዲ፡ ኣብ ሃይማኖታዊ በዓላትን 

ካልኦት ዓበይቲ ኣጋጣሚታትን 
ብዝኽሰት ሓደጋታት ጽቕጥቅጥ፡ 
ዓመታዊ ብኣማኢት ዝቑጸሩ ሰባት 
ከምዝሞቱ ጸብጻባት የረድኡ።

ክልቲኦም መራሕቲ ብቐረባ ክመያየጡ 
ከምዝደሊ’ውን ገሊጹ።
ናታንያሁ ብገበን ኲናት ተኸሲሱ 

ብኣህጉራዊ ቤት-ፍርዲ ገበነኛታት ኣብ 
ዝድለየሉ ዘሎ እዋን ነቲ ዕድመ ምቕባሉ፡ 
ነቲ መራሒ መንግስቲ ዓቢ ፖለቲካዊ 
መኽሰብ ክኸውን ከምዝኽእል እዮም 
ዝተፈላለዩ ወገናት ዘረድኡ።
‘ኣብ ወሽመጥ ቓዛ ንሰላማውያን ሰባት 

ዒላማ ገይሩን፡ ንጥሜት ከም መሳርሒ 
ኲናት ተጠቒሙን’ ዝብሉ ክስታት 
ቀሪቡሉ ዘሎ ናታንያሁ፡ ናብ ኣህጉራዊ-
ቤት-ፍርዲ ክቐርብ ትእዛዝ ተመሓላሊፉሉ 
ኣሎ። ናብተን ኣባላት እቲ ኣህጉራዊ ቤት-
ፍርዲ ዝኾና 120 ሃገራት ምብጻሕ እንተ 

